
Capítulo 1
INTRODUCIÓN

Segundo a Organización Mundial da Saúde (OMS, 7 de marzo 
de 2023), estímase que 1.300 millóns de persoas, arredor do 16% 
da poboación mundial, presentan un alto grao de discapacidade. 
A propia OMS advirte que esta cifra está en aumento debido tan-
to ao crecemento das enfermidades non transmisibles como ao 
progresivo alongamento da esperanza de vida, conformando un 
colectivo moi diverso en necesidades e realidades. Nesta liña, a 
Organización das Nacións Unidas (ONU, s.d.) sinala que a ten-
dencia de envellecemento da poboación mundial, medida polo 
aumento da porcentaxe de poboación de máis de 65 anos, avanza 
a un ritmo acelerado, prevéndose que no ano 2050 acade tamén 
un 16% do total. As proxeccións demográficas indican que máis 
da metade das defuncións rexistradas no mundo se producirán 
en persoas de 80 anos ou máis, polo que a mediados da década 
de 2030 haberá máis xente maior de 80 anos que nenos menores 
dun ano (ONU, xullo 2024). Ante este escenario, a ONU Turismo 
(s.d.) fai fincapé na urxencia de garantir un acceso universal ás 
infraestruturas, produtos e servizos turísticos baixo criterios de 
responsabilidade e sustentabilidade. Así, a accesibilidade non se 
limita a ser un dereito humano fundamental, senón que consti-
túe tamén unha oportunidade estratéxica de desenvolvemento 
económico e permite aos destinos e ás empresas acoller a todas 
as persoas visitantes en igualdade de condicións, mellorar a súa 
competitividade e incrementar os ingresos derivados da activida-
de turística. 

No contexto galego, este desafío adquire unha dimensión es-
pecífica no ámbito do turismo marítimo-pesqueiro. A riqueza do 
patrimonio cultural vinculado ao mar, xunto coa singularidade das 

paisaxes costeiras, ofrece un potencial extraordinario para dese-
ñar experiencias plenamente accesibles que, ao tempo que garan-
tan a inclusión de todos os públicos, contribúan á diversificación 
económica, á revitalización das comunidades litorais e á proxec-
ción internacional de Galicia como destino sostible e integrador.

Porén, FUNDAMAR, AMICOS e a Universidade da Coruña, 
coñecedoras e sensibilizadas con esta realidade, impulsan no ano 
2024 un proxecto pioneiro: un laboratorio para o fomento da ac-
cesibilidade e inclusión de persoas con discapacidade na promo-
ción do patrimonio cultural marítimo pesqueiro que involucra ac-
tivamente aos futuros profesionais do sector turístico, ao sector 
pesqueiro e marítimo e ás persoas con discapacidade. 

O nome do proxecto é ACD_MAR, Laboratorio inclusivo do 
patrimonio marítimo pesqueiro, e conta co apoio da Rede Eusu-
mo, rede galega de promoción da economía social impulsada pola 
Xunta de Galicia que contribúe ao impulso e consolidación de 
iniciativas baseadas na cooperación, a responsabilidade social e a 
sustentabilidade. Cómpre sinalar que o proxecto se estruturou en 
catro fases sucesivas, que se detallan a continuación e que permi-
tiron articular unha metodoloxía participativa e interdisciplinaria, 
que buscou poñer en diálogo estudantes e profesionais neurotí-
picos con persoas con discapacidade, co fin de identificar retos e 
propoñer solucións innovadoras. O desenvolvemento das accións 
planificadas abrangeu o período 2024-2025, estruturándose nun 
cronograma detallado que contemplou fases de creación, experi-
mentación, implementación e avaliación (Figura 1).

Figura 1 Infografía das fases do laboratorio ACD_MAR e actividades

1ª Fase: Creación do laboratorio: deseño das ferramentas de 
investigación: fichas de avaliación e protocolos de accesibilidade.

O traballo da primeira fase centrouse especificamente no dese-
ño de ideas orientadas á eliminación de barreiras e á creación de 
experiencias culturais accesibles en contornas pesqueiras, abran-
guendo todas as fases do proceso cultural: desde a chegada ao 
recurso ata a interpretación patrimonial. Non obstante, recoñe-
ceuse que, por limitacións de recursos e tempo, o proxecto puxo 
o foco primordialmente na accesibilidade como paso imprescindi-
ble para avanzar cara a unha inclusión plena e sostida no tempo. 

Así, ao abeiro desta iniciativa desenvolvéronse múltiples ac-
cións, entre as que salientan as saídas de campo e conferencias co 
alumnado de diferentes centros de formación en turismo (Táboa 
1), concibidas como un exercicio de aprendizaxe experiencial e ta-
mén de captación de alumnado coa finalidade de identificar per-
soas interesadas en desenvolver un traballo en liña cos obxectivos 
do proxecto. Para iso, ofreceuse formación e asesoramento por 
parte das organizacións participantes (FUNDAMAR, AMICOS e 
UDC), así como a posibilidade de que as súas propostas poidesen 
ser materializadas, no caso de resultar seleccionadas. 

Táboa 1 Calendario de charlas en centros de formación turística

Actividade Centro Día e hora

A1.1 Charlas 
en centros 
de formación 
turística (4 UD)

UVigo – Facultade de 
Turismo. 2º de Turismo Xoves 17 de outubro - 10h00

CIFP A Farixa - 1º Curso 
de Guía Xoves 17 de outubro – 12h30

UDC – Facultade de 
Turismo. 3º de Turismo

Martes 22 de outubro - 10h30

Martes 22 de outubro - 16h00

CIFP Carlos Oroza Luns 18 de novembro - 13h00

A partir de aquí, o alumnado empezou a traballar orientados e 
apoiados polos seus titores docentes na formulación de propostas 
de mellora da accesibilidade, integrando os principios e valores da 
economía social. O programa desta fase inicial incorporou conti-
dos como a introdución á economía social e ao papel estratéxico 
da accesibilidade; a presentación do proxecto marco ACD_MAR; a 
exposición das entidades de economía social e industrias culturais 
participantes; e un módulo específico sobre tipos de discapacidade 
e apoios necesarios para garantir a plena participación. O enfoque 
formativo desta fase revelou a importancia de combinar coñece-
mentos teóricos, sensibilización práctica e recursos metodolóxicos 
que permitisen ao alumnado integrar a perspectiva inclusiva desde 
o inicio do proceso creativo (Foto 1).

Para acadar estes obxectivos empregáronse instrumentos de 
análise e avaliación especificamente deseñados para contornas 
turísticas e culturais, tales como fichas de campo de observación 
adaptadas a restaurantes, establecementos de hostalaría e mu-
seos e análise de contido de materiais audiovisuais (Anexos 1, 
2, 3, 4 e 5). A metodoloxía adoptada baseouse nos principios do 

Foto 1 Charla na Facultade de Turismo da Universidade da Coruña

deseño universal, que garantiron a comprensibilidade, usabilidade 
e seguridade para todas as persoas, e sustentouse nunha colabo-
ración interdisciplinaria que integrou profesorado universitario e 
de ciclos formativos, alumnado, profesionais do turismo e entida-
des do terceiro sector.

O proxecto ACD_MAR estivo dirixido a un amplo espectro 
de destinatarios/as, entre os/as que destacaron persoas con 
discapacidade intelectual, física, sensorial ou psíquica, en parti-
cular as usuarias de AMICOS e doutras entidades do ámbito 
social (Foto 2).

Así mesmo, participaron comunidades locais estreitamente 
vinculadas co mar e cos sectores pesqueiro e turístico: Asociación 
Balandro Joaquín Vieta, Autoridade Portuaria da Coruña, Albarari 
e Barco Ocean Falcon, Estaleiro Francisco Fra, Aquarium da Coru-
ña, entre outros (Foto 3).

Foto 2 Encontros entre alumnado con entidades de persoas con discapaci-
dade UDC - Facultade ded Turismo. 3º de Turismo, MUROS 25/10/2024

2ª Fase: Presentación e selección de ideas: implicación de 
alumnado universitario e de ciclos formativos, colectivos e profe-
sionais para propoñer solucións innovadoras.

No proxecto participaron alumnado das facultades de Turismo 
da UDC e da UVigo, así como alumnado do ciclo de guías do CIFP 
Carlos Oroza de Pontevedra e o CIFP a Farixa de Ourense.

 Unha vez formuladas as propostas, organizáronse encontros 
de avaliación das solucións de accesibilidade propostas nas que 
se avaliou o grao de éxito acadado coas iniciativas presentadas. 

Foto 3 Visita estaleiro San Ciprian (Outes)

A participación directa de persoas con discapacidade como usua-
rias dos servizos culturais optimizados foi un elemento central, xa 
que permitiu contrastar a pertinencia das medidas e identificar 
melloras. O programa desta fase de avaliación incluíu a análise da 
accesibilidade por parte de todas as persoas participantes, con-
vertendo a experiencia nun exercicio colectivo de co-creación e 
aprendizaxe compartida.

Nesta fase constituíuse tamén un comité avaliador multidisci-
plinar (docentes da Facultade de Arquitectura da Universidade da 
Coruña, representantes da economía social, e de AMICOS) que foi 
o que seleccionou as tres propostas gañadoras das 12 presentadas. 
Entre os diversos criterios de avaliación destaca que tiveran en con-
ta criterios de accesibilidade, impacto, funcionalidade, sostibilidade 
e a presentación dos resultados. Concedeuse especial relevancia 
ao emprendemento particularmente ao liderado por mulleres e por 
persoas menores de 30 anos. Cómpre sinalar que, por razóns de 
recursos e tempo, o proxecto pon o foco na accesibilidade máis que 
na inclusividade, entendendo a accesibilidade como paso impres-
cindible para avanzar cara a unha inclusión plena.

Na etapa final seleccionáronse tres propostas gañadoras, que 
pasaron ás fases posteriores de implementación e avaliación, in-
cluíndo o estudo da súa viabilidade. Os resultados desta primeira 
parte do laboratorio presentáronse no Congreso Internacional de 
Socioloxía e Antropoloxía do Turismo (SOCANTUR), nun stand 
que estivo do 11 ao 13 de xuño de 2025 (Foto 4). 

3ª Fase: Implementación e avaliación das propostas: posta en 
práctica das propostas seleccionadas en contornas reais, con par-
ticipación directa de persoas con discapacidade.

Posteriormente, estas ideas pasaron á fase de implementación 
e avaliación, co obxectivo de estudar a súa viabilidade técnica, 
social e económica. A fase de implementación concretouse en vi-
sitas formativas específicas durante o mes de setembro e outubro 

de 2025 para acompañar a posta en práctica das ideas gañadoras 
nas entidades de economía social que serviran como casos de 
estudo. O programa desta etapa incluíu a fabricación das solu-
cións de accesibilidade, así como a formación necesaria para a súa 
correcta aplicación nas entidades culturais e turísticas vinculadas 
ao mar. Esta dimensión práctica constituíu unha ponte entre a 
aprendizaxe académica e a realidade profesional, consolidando a 
accesibilidade como criterio transversal no deseño de produtos e 
servizos (Foto 5, 6 e 7).

Foto 4 Stand divulgativo en SOCANTUR 2025

Foto 5 Experiencia “Mar Aberto” en A Mariña



Foto 7 Visita “Mar sen Barreiras” Porto da Coruña

Foto 6 Experiencia “Camiño da Lúa” no Aquarium

Nota Museos Científicos A Coruña

Fase 4: Transferencia de coñecemento: difusión dos resultados 
a través do V Congreso Internacional SOCANTUR, publicacións, 
materiais divulgativos e actividades formativas. 

Cómpre subliñar que, máis aló da vertente operativa, o proxecto 
deu lugar á xeración de coñecemento científico e divulgativo. Nes-
te sentido, produciuse a presente publicación sobre emprende-
mento en turismo mariñeiro accesible, que se inscribe na vocación 
de transferibilidade do proxecto. Así, a investigación desenvolvi-
da no marco de ACD_MAR responde á necesidade de combinar 
aproximacións teóricas e metodoloxías aplicadas, coa finalidade de 
identificar, avaliar e propoñer solucións innovadoras que integren 
os principios da economía social, a sustentabilidade e a inclusión. 
Ao documentar as boas prácticas e retos detectados, o proxecto 
contribúe á formulación de criterios replicables noutros territorios 
costeiros, consolidando a accesibilidade como eixo central das po-
líticas e estratexias de desenvolvemento turístico.

Os obxectivos de traballo deste proxecto estruturáronse nun 
obxectivo xeral —analizar e documentar, desde unha perspectiva 
interdisciplinar, as boas prácticas, retos e oportunidades asociados 
á accesibilidade no turismo mariñeiro galego— e en varios obxecti-
vos específicos: identificar o estado actual da accesibilidade nas ini-
ciativas de promoción do patrimonio marítimo-pesqueiro; examinar 
o papel das entidades de economía social como axentes dinamiza-
dores; presentar as propostas desenvolvidas polo alumnado e pro-
fesionais en termos de viabilidade e capacidade de transformación; 
e contribuír á visibilización da accesibilidade como valor estratéxico, 
tanto desde a perspectiva dos dereitos humanos como desde o seu 
potencial, para o desenvolvemento turístico e a innovación social.

Ademais, as propostas gañadoras foron presentadas en esce-
narios académicos e profesionais de alto nivel, como o V Con-
greso Internacional de Socioloxía e Antropoloxía do Turismo (SO-
CANTUR, 2025, A Coruña). Neste marco, tamén se explorou a 
colaboración co proxecto europeo SeaLabHaus (Interreg Atlantic 

Area 2021-2027), co propósito de dar maior difusión internacio-
nal a ACD_MAR e as propostas gañadoras.

En termos de impacto, constatouse que o proxecto contribuíu 
de maneira substancial ao avance da accesibilidade universal no 
turismo marítimo-pesqueiro, xerando boas prácticas susceptibles 
de seren transferidas a outros contextos territoriais e sectoriais. 
Así mesmo, reforzou a visibilidade social e cultural das persoas 
con discapacidade, favoreceu a cohesión comunitaria e impulsou 
a sustentabilidade mediante a valorización do patrimonio mariñei-
ro como recurso estratéxico. 

En suma, ACD_MAR consolidouse como unha iniciativa pio-
neira en Galicia que, a través dun proceso rigoroso de formación, 
participación e experimentación, conseguiu articular un labora-
torio de ideas e prácticas en materia de accesibilidade turística. 
A súa relevancia reside non só nos resultados inmediatos, senón 
na capacidade de abrir camiños para unha nova concepción do 
turismo cultural mariñeiro, inclusivo e baseado nos principios da 
economía social, con vocación de transferibilidade a outros con-
textos europeos e internacionais.

Figura 2 Propostas premiadas no marco do laboratorio ACD_MAR



Capítulo 2 
CONTEXTUALIZACIÓN DO TURISMO 

ACCESIBLE

2.1. Definición, clasificación e evolución do turismo 
accesible

En primeiro lugar, é necesario establecer diferenzas concep-
tuais entre os diversos termos e os seus significados relacionados 
co turismo accesible, para comprender, nun segundo lugar, a súa 
dinámica e evolución na liña temporal. 

2.1.1. Debate sobre as diversas definicións en torno ao turis-
mo accesible

Vivimos nun momento no que o turismo é recoñecido, tanto 
polas institucións internacionais como pola literatura científica, 
como un dereito humano fundamental e unha ferramenta de co-
hesión social (OMT, 2014). Sen embargo, aínda así as prácticas 
turísticas non sempre teñen en conta a diversidade das persoas, 
reproducindo dinámicas de exclusión que limitan a participación 
de colectivos con discapacidade ou necesidades especiais de 
acceso. Esta realidade maniféstase tamén no ámbito do turismo 
cultural e mariñeiro, onde a posta en valor do patrimonio material 
e inmaterial adoita centrarse máis na conservación ou na rendibi-
lidade económica que na inclusión efectiva de toda a cidadanía. 

Neste contexto, este traballo baseouse nun proxecto do fo-
mento da accesibilidade dos recursos turísticos mariñeiros. Porén, 

hai que comezar establecendo a diferencia entre os conceptos de 
accesibilidade e inclusividade, aínda que a propia literatura evi-
dencia que estes termos son empregados como sinónimos por 
institucións, profesionais, académicos e investigadores (Correa et 
al., 2020; Arias, 2023). Por exemplo, estes autores, entre outros, 
consideran que non existen diferencias substanciais de significa-
do e contido entre estes conceptos, usándoos de forma indistinta 
nos seus traballos mais neste traballo, desde o punto de vista ana-
lítico, parece necesario delimitar con claridade ambos conceptos. 

O certo é que o concepto de turismo inclusivo vai máis alá, tan-
to no contido como no seu alcance. Supón unha visión integrado-
ra que procura que todas as persoas poidan gozar de experiencias 
turísticas en condicións de igualdade, independentemente das 
súas capacidades. Trátase, polo tanto, dun turismo transformador, 
no cal os grupos tradicionalmente marxinados participan como 
usuarios, produtores e beneficiarios dunha actividade turística 
baseada no consumo ético e na distribución equitativa dos seus 
beneficios. Neste marco o turismo accesible debe entenderse 
como unha dimensión específica do turismo inclusivo (Scheyvens 
y Biddulph, 2018), pode afirmarse que a accesibilidade constitúe 
unha condición imprescindible mais parcial dentro dun horizonte 
máis ambicioso: o turismo inclusivo. 

Afondando nas diferenzas pode afirmarse que o turismo ac-
cesible céntrase na eliminación das barreiras físicas, cognitivas e 
sensoriais, co obxectivo de garantir que os destinos, produtos e 
servizos turísticos sexan utilizables e gozables por todas as per-
soas. Isto implica pensar nun deseño universal (OMT, 2014; Co-
rrea et al., 2020 ) de xeito que a accesibilidade non sexa un recur-
so complementario senón un criterio inherente ao propio deseño 
do destino e da oferta turística. 

Pola súa banda, o turismo inclusivo engloba a igualdade de 
oportunidades para todas as persoas e persigue a integración de 

todos os colectivos cun enfoque máis holístico, é dicir, pensa na 
eliminación de barreiras económicas, culturais e sociais, promo-
vendo a diversidade e a non discriminación (Martin et al., 2018; 
Correa et al. 2020). 

Por se mesmo, o significado e contido do concepto de turismo 
accesible aparece vinculado a outros termos próximos e por iso 
xera confusión terminolóxica. Segundo a OMT (2014), con res-
pecto á definición de turismo accesible, expón que existen dous 
factores que inflúen na dificultade de adoptar unha única defini-
ción: por unha banda, un factor ten que ver cos estudos e a evo-
lución do concepto en si; e, por outra banda a coexistencia de di-
ferentes denominacións en distintos países, sen que se teña aca-
dado un consenso internacional. Así, empréganse indistintamente 
expresións como Turismo Inclusivo, Turismo Adaptado, Turismo 
para Todos, Turismo Accesible, Deseño para todos, Deseño Uni-
versal, Turismo sen barreiras, entre outros. Neste mesmo manual 
da OMT (2014), despois de abordar diversas definicións, chégase 
a concluír nunha definición que englobaría diferentes significados:

O Turismo Accesible é unha forma de turismo que implica 
procesos de colaboración planificados estratexicamente 
entre as partes interesadas que permite ás persoas cos re-
quisitos de acceso, incluída a mobilidade, visión, audición 
e capacidades cognitivas, funcionar de maneira indepen-
dente e con equidade e dignidade a través da prestación 
dos produtos, servizos e contornas turísticas baseadas no 
Deseño Universal (p. 17).

Esta definición adopta un enfoque desde o ciclo vital das per-
soas. Nela expresase que o beneficio da accesibilidade no turismo 
é igual de importante para todas as persoas ao longo da súa vida. 

Nos últimos anos fíxose evidente que a accesibilidade non be-
neficia soamente ás persoas con discapacidade, senón que reper-
cute positivamente no conxunto da poboación. Por iso, o termo 
Turismo para Todos ou Turismo Universal aparece por primeira vez 
na campaña “Tourism for all” definido como “aquela forma de tu-
rismo que planea, deseña e desenvolve actividades turísticas de 
lecer e tempo libre de maneira que poidan ser gozadas por toda 
clase de persoas, con independencia das súas condicións físicas, 
sociais ou culturais” (Baker, 1990). 

Posteriormente, coa intención de diferenciar entre discapacida-
de e minusvalía, aprobase a Resolución 48/96 do 20 de decembro 
de 1993, da Asemblea Xeral das Nacións Unidas, sobre Normas 
Uniformes sobre a Igualdade de Oportunidades para as persoas 
con discapacidade, polo que definiu separadamente os termos de 
discapacidade e minusvalía, sendo este último “a perda ou limi-
tación de oportunidades de participar na vida da comunidade en 
condicións de igualdade cos demais” (Padilla-Muñoz, 2010). Con 
todo, téntase que esta limitación ou perda de oportunidade redú-
zase cada vez máis coa inclusión social que, segundo o Real Decre-
to Lexislativo 1/2013 de 29 de novembro e o Texto Refundido da 
Lei Xeral de dereitos das persoas con discapacidade e de inclusión 
social, permite que todas as persoas con discapacidade teñan as 
oportunidades e recursos necesarios para participar plenamente 
na vida política, económica, social, educativa, laboral e cultural, e 
para gozar dunhas condicións de vida en igualdade cos demais.

En España, o concepto de accesibilidade universal recóllese no 
Real Decreto Lexislativo 1/2013 de 29 de novembro, para estable-
cer e regular a accesibilidade cognitiva e as súas condicións de esi-
xencia e aplicación. Esta normativa supón un marco legal esencial 
para avanzar. Centrándose na idea dun turismo para todos, este o 
que busca é eliminar as barreiras físicas do entorno, que segundo a 
Lei 8/1995, de 6 de abril, de Accesibilidade e Supresión de Barrei-
ras Físicas e da Comunicación son “aqueles impedimentos, trabas 
ou obstáculos que limitan ou impiden a liberdade de movemento, a 

estancia e a circulación con seguridade para as persoas”. Segundo o 
Real Patronato sobre Discapacidade (1999) o modelo “Turismo para 
todos” pretende que todos teñamos unha mellor accesibilidade na 
práctica turística, facendo fincapé en cinco criterios para entender 
en qué consiste a accesibilidade e así aplicala (p. 19):

	– Diversidade: as situacións e necesidades persoais dos turis-
tas que se poden atopar son múltiples.

	– Autonomía: facer que o uso das instalacións e servizos tu-
rísticos sexan o máis cómodos posibles para as persoas que 
fagan uso delas e que non teñan que depender doutras per-
soas para o uso e gozar das mesmas.

	– Dignidade: as posibles solucións que garantan a accesibi-
lidade, deben facerse con respeto e sen discriminación al-
gunha cara a persoa con discapacidade.

	– Seguridade: todas as instalacións e servizos turísticos de-
ben ser seguros para a totalidade das persoas.

	– Compatibilidade: a accesibilidade debe estar integrada e 
debe garantir o uso de gozar da actividade para todos.

Mentres, desde algúns foros propúxose acuñar un novo termo 
que non fose limítante e despectivo como os utilizados ata o mo-
mento (minusválido, discapacitado, inválido....). Este termo, persoa 
con diversidade funcional ten como obxecto ofrecer unha nova vi-
sión social deste colectivo. O termo comezou a utilizalo o Foro de 
Vida Independente a partires do 2005, cuxo orixe filosófico naceu 
nos EE.UU a finais dos anos sesenta. É un concepto que, desde en-
tón, tivo defensores e detractores, pero se veu utilizando cada vez 
máis asiduamente de forma natural. É un termo que non ten carác-
ter negativo nin médico, reflicte a realidade humana e pon o énfase 

na súa diversidade (Lobato e Romañach, 2005). Este novo concep-
to inscríbese dentro da filosofía da vida independente, superando 
outras definicións máis negativas. Diversidade funcional, en lugar de 
centrarse nas limitacións, recoñece a dignidade das persoas como 
parte da pluralidade humana, aínda que enfróntase a retos ao in-
tentar superar a normalización do corpo e a saúde que proven do 
discurso médico predominante (Rodríguez e Ferreira, 2010).

O termo diversidade funcional, actualmente é máis utilizado 
a nivel corporativo que a nivel académico e social, máis por mor 
da imaxe institucional que pode aportar, pois aínda a normativa 
lexislativa non recolle este novo concepto.

 Por último, e non menos importante, hai que relacionar turis-
mo accesible con turismo sustentable, pois en esencia o turismo 
accesible encádrase no turismo sustentable como modalidade de 
oferta turística integrada e sen barreiras. Neste senso, o turismo 
accesible contribúe á equidade social e á inclusión, piares básicos 
da sustentabilidade, pois a accesibilidade universal está alienada 
cos Obxectivos de Desenvolvemento Sustentable (ODS). O tu-
rismo accesible non so é un dereito humano e unha esixencia 
ética, senón que é un factor estratéxico para a sustentabilidade 
turística, posto que a súa implementación favorece a inclusión 
social e a equidade social, diversifica e amplía o mercado turístico, 
optimiza o uso de infraestruturas e os recursos turísticos, reforza 
a responsabilidade social e contribúe á reputación dos destinos 
(OMT, 2014; Pérez y Hernández, 2023).

Baixo o paraugas deste debate conceptual, Gómez Leiras 
(2024, p. 136) na súa tese doutoral conclúe:

 “[...] a expresión de “turismo accesible” e a súa definición 
[...] é a máis comunmente utilizada na academia na de-
rradeira década. Nomes como “Turismo para Persoas con 
Necesidades Especiais” o “Turismo para discapacidade”, 

caeron en desuso por reflectir unha anticuada perspectiva 
médica que poñía o foco nas limitacións dos individuos, 
non da contorna, e limita o verdadeiro alcance do Turismo 
Accesible. Por outra banda, expresións como “Turismo in-
clusivo” ou “Turismo para todos” foron erroneamente apli-
cadas como sinónimos do Turismo Accesible, xa que tráta-
se doutras modalidades turísticas [...].

Mais aló do debate sobre as diversas definicións, resulta fun-
damental poñer o acento nun feito incuestionable: as múltiples 
vantaxes que implica incorporar a accesibilidade no sector turís-
tico. Tanto profesionais como académicos coinciden en salientar 
que os beneficios son numerosos e significativos. Neste senti-
do, Fernández Alles (2009) identifica e sistematiza algunhas das 
principais achegas derivadas da integración da accesibilidade na 
actividade turística: 

	– Desde o punto de vista social, a mellora da accesibilidade 
permite erradicar desigualdades, ademais as persoas con 
discapacidade poden gozar e acceder a todos os servizos 
turísticos o que leva unha mellora da calidade de vida des-
tas persoas.

	– Por outra banda, un destino turístico accesible ten simbo-
licamente unha mellor imaxe social, xa que demostra estar 
adaptado a calquera tipo de cliente ao permitir o acceso a 
todos os seus produtos e servizos turísticos. 

	– Desde a óptica económica, ofertar un destino turístico sen 
barreiras permitiría atraer a un segmento do mercado, o dos 
discapacitados, de grande atractivo debido á porcentaxe 
ampla de cidadáns que o integran.

	– Non se debe esquecer que cando os turistas con discapaci-
dades acoden a un destino turístico adoitan viaxar acompa-

ñados por outros familiares ou amigos que a súa vez tamén 
son clientes, ademais estes últimos son clientes ou turistas 
concienciados e dobremente esixentes.

	– Por último, é unha evidencia que a maior parte das persoas 
discapacitadas prefiren viaxar nas épocas de menor afluen-
cia turística, polo tanto a presenza dos turistas discapacita-
dos nun destino contribúen a minimizar o efecto da estacio-
nalidade do mesmo.

2.1.2. Clasificación das diferentes tipoloxías de discapacidade

É un feito incuestionable que calquera persoa, ao longo da súa 
vida pódese ver nunha situación na que a súa capacidade de mo-
bilidade ou de comunicación pódese ver alterada temporalmente: 
por un accidente, por padecer unha enfermidade, no período de 
xestación das mulleres ou polo factor idade (nenos pequenos e 
persoas moi maiores). Despois están as persoas que teñen nece-
sidades especiais toda ou unha parte moi longa da súa vida por 
diversas circunstancias, xa sexa conxénitas ou non. A OMS (2001) 
elaborou unha clasificación oficial que coñécese coas siglas CIF 
(Clasificación Internacional do Funcionamento, da Discapacidade 
e da Saúde). A clasificación fala de funcionamento (termo xenérico 
para designar todas as funcións e estruturas corporais, a capaci-
dade de desenvolver actividades e a posibilidade de participación 
social das persoas), discapacidade (termo xenérico que recolle as 
deficiencias nas funcións e estruturas corporais, as limitacións na 
capacidade de levar a cabo actividades e as restricións na partici-
pación social do ser humano) e saúde (elemento chave que relacio-
na aos dous anteriores). A nova conceptualización que a CIF fixo 
do termo discapacidade tamén foi fundamental, pois a discapaci-
dade foi asumido como termo xenérico que abarcaba as distintas 
dimensións: deficiencias de funcións e deficiencias de estrutura 
(antes deficiencias), limitacións nas actividades (antes discapacida-
des) e limitacións na participación (antes minusvalías).

Baseándonos na CIF, as diversas discapacidades pódense 
agrupar en catro grandes bloques:

	– Discapacidade intelectual: entendida como a adquisición 
lenta e incompleta das habilidades cognitivas durante o 
desenvolvemento humano, que implica que a persoa poida 
ter dificultades para comprender, aprender e recordar co-
sas novas, que maniféstanse durante o desenvolvemento, e 
que contribúen ao nivel de intelixencia xeral, por exemplo, 
habilidades cognitivas, motoras, sociais e de linguaxe (Ke e 
Liu, 2017). Este tipo de discapacidade pódese clasificar en 
diversos graos: leve, moderada, grave e profunda.

	– Discapacidade física ou motora: discapacidade que dificulta 
ou impide a mobilidade ou movemento do corpo, ou parte 
do corpo, nas actividades básicas da vida diaria. Inclúense 
as discapacidades de orixe orgánico (Lei 10/2014). Segun-
do a CIF, esta discapacidade se subdivide en funcional (al-
teracións no sistema neuromuscular ou esquelético) e orgá-
nica (que afecta a órganos internos, afeccións cardíacas ou 
respiratorias).

	– Discapacidade sensorial: discapacidade que afecta a uno 
ou máis sentidos á vez, en función do sentido afectado se 
distingue entre discapacidade visual, discapacidade auditiva 
ou xordocegueira (Lei 10/2014).

	– Discapacidade psíquica ou mental: relacionada con alteracións 
no comportamento, a saúde mental e adaptación social, como 
trastornos mentais graves ou enfermidades psiquiátricas.

Algúns autores e institucións, como Adecco, engaden unha 
quinta discapacidade:

	– Discapacidade múltiple ou pluridiscapacidade: facendo refe-
rencia á combinación de dous o máis tipos de discapacidade.

Con todo, existen actualmente unha variedade de tipoloxías 
de clasificacións, dependendo de autores ou institucións que as 
defina (Fundación Adecco, Grupo Social ONCE, Fundación Juan 
XXIII, Real Patronato sobre Discapacidad, etc.), aínda que maior-
mente acollen a CIF da OMS por ser a máis aceptada e recoñeci-
da. Tendo en conta esta realidade, elabórase un esquema resumo 
de tipos de discapacidades no que se relacionan as máis habituais, 
aínda que se advirte que non abarca a totalidade das mesmas, e 
que se presenta na seguinte táboa 2:

Táboa 2 Tipos de discapacidades

Discapacidade 
sensorial e de 
comunicación e 
comprensión do 
linguaxe

Discapacidade 
física ou motora

Discapacidade 
intelectual[1] ou psíquica

Auditiva Lesión medular Retraso mental lixeiro CI entre 
50-69

Visual Esclerose múltiple Retraso mental moderado CI 
entre 35-49

Olfactiva Parálise cerebral Retraso mental grave CI entre 
20-34

Táctil Espina bífida Retraso mental profundo CI 
menos de 20

Gustativa Párkinson Síndrome de Down

Visoespacial Distrofia muscular

Trastornos mentais ou de 
personalidade: bipolar, 
síndrome de asperxer, síndrome 
orgánico, esquizofrenia, 
depresión, paranoia, antisocial, 
histriónico, obsesivo-
compulsivo, narcisista, etc.

Multisensorial Poliomielites Alzheimer

Trastorno do 
espectro autista 
(TEA)

Malformacións 
ou trastornos 
conxénitos, como 
por exemplo a 
acondroplastia 
(enanismo), ou 
albinismo (ausencia 
de pigmentación 
nos ollos, a pel ou 
o pelo, etc.

Trastorno por déficit 
de atención con 
hiperactividade 
(TDAH)

Amputacións

Discapacidades de 
aprendizaxe[2]

Afeccións ou 
enfermidade 
nalgún/s 
órgano/s vital/
ais: por exemplo 
as cardiopatías, 
disfunción dos 
riles, asma, 
reumatismo, o VIH, 
etc.

Dislexia, disgrafía, 
discalculía, trastorno 
do procesamento 
auditivo, 
discapacidade do 
aprendizaxe non 
verbal

Discapacidades 
físicas ou motoras 
temporais.

Pola idade (nenos 
ou persoas 
maiores)

Accidente de 
calquera tipo 
que cause unha 
discapacidade 
temporal

Enfermidade de 
calquera tipo 
que cause unha 
discapacidade 
temporal

Mulleres 
embarazadas

Persoas con 
carriños

Nota: Baseada na CIF, Grupo Social ONCE e Adecco. Na columna terceira 
agrupanse as discapacidades intelectuais e psíquicas. [1] Pódese clasificar segundo 
diferentes criterios: por necesidades de apoio, etioloxía, niveis de intelixencia o 
niveis de conduta adaptativa avaliada. [2] As discapacidades de aprendizaxe están 
dentro das sensoriais, de comunicación e de comprensión do linguaxe.

2.1.3. Evolución da atención xeral á discapacidade e do turis-
mo accesible nos casos de España e Galicia

Para esta investigación resultou de máxima relevancia ana-
lizar a evolución histórica da atención prestada ás persoas con 
discapacidade, tanto a nivel estatal como no ámbito específico 
da Comunidade Autónoma de Galicia. Soamente a través des-
ta mirada diacrónica considérase que é posible comprender os 
avances sociais, legais e institucionais que marcaron a transición 
desde modelos asistencialistas, centrados na caridade ou na mera 
cobertura básica de necesidades, cara a enfoques baseados nos 
dereitos, na igualdade de oportunidades e na inclusión plena no 
sector turístico.

2.1.3.1. España

En España, desde a Idade Media, a sociedade civil, median-
te confrarías, gremios, montepíos, fundacións e asociacións, foi 
xerando e reforzando a defensa e integración das persoas con 
discapacidade, ao tempo que as políticas públicas foron gañan-
do presenza ata a transición democrática (Casado, 2023). O pri-
meiro paso, por parte das institucións públicas, foi a creación 
de entidades como o Patronato Nacional de Sordomudos Ciegos y 
Anormales, creado en 1910 polo Ministerio de Instrución Pública 
e Belas Artes, segundo un Real Decreto (PARES, s.d.). Este Patro-
nato estivo activo ata 1936 que, segundo Del Cura (2012), sufriu 
transformacións ao longo do período debido a continuos cam-
bios políticos, e que foi esta inestabilidade a que impediu que 
a institución cumpriuse coa maioría dos obxectivos encomen-
dados. En 1934 creouse, por Decreto do 3 de abril, o Patronato 
Nacional de Cultura de los Deficientes. Nos inicios, estas entidades 
non contemplaban o concepto de accesibilidade, pois tratábase, 
máis ben de facilitar medidas preventivas, sanitarias e educativas 
(Rodríguez-Porrero, 2016).

Mentres, fóronse creando unha serie de entidades relaciona-
das máis coa ensinanza, ata que en 1972 creouse o Servicio de 
Recuperación de los Minusválidos, integrándose máis tarde no IM-
SERSO (Instituto de Mayores y Servicios Sociales). No ano 1974 
levouse a cabo a Primera Conferencia Nacional para la Integración 
de Minusválidos, isto desencadeou a creación da Comisión Intermi-
nisterial para la Integración Social de Minusválidos. Pero a evolución 
foi lenta, algo que cambiou co nacemento, en 1989, do Centro Es-
tatal de Autonomía Personal y Ayudas Técnicas (CEAPAT) co obxec-
tivo de buscar a accesibilidade en diferentes ámbitos para alcan-
zar unha sociedade máis activa e en igualdade de oportunidades 
e tamén a publicación do Real Decreto 556/1989 do 19 de maio. 
Neste R.D. especifícase que os edificios novos para uso público, 
ou privado debían incluír ascensor, definindo unhas condicións 
mínimas para ser practicables por persoas con mobilidade reduci-

da (dimensións de pendentes, desniveis, mecanismos elevadores, 
portas, superficies antideslizantes e seguridade nos itinerarios) 
(Rodríguez-Porrero, 2016). 

En 1995 comeza a traballarse co concepto europeo de accesibi-
lidade, resultado dunha iniciativa da Comisión Europea iniciada en 
1987 para definir os principios de deseño universal en infraestru-
turas e equipamento diverso. Despois, no ano 2002, publicouse o 
“Libro verde de accesibilidad en España: diagnóstico de situación y ba-
ses para elaborar un plan integral de supresión de barreras”, que sería 
o primeiro paso para a realización do Libro Branco. Máis tarde, en 
2004, o Real Patronato sobre Discapacidad publica o “I Plan Nacional 
de Accesibilidade Universal”, actualizado no ano 2023 en correla-
ción coa Axenda 2030 (Real Patronato sobre Discapacidad, 2025).

En canto ao turismo accesible en España, entendido como o 
conxunto de accións para garantir que as persoas con discapa-
cidade poidan gozar do lecer e os viaxes en igualdade de condi-
cións, comezou a cobrar importancia a partires da segunda me-
tade do século XX (Sosa, 2024). A sensibilización internacional 
sobre os dereitos das persoas con discapacidade, impulsada pola 
ONU e a Organización Mundial do Turismo (OMT), sentou as ba-
ses para que o turismo accesible se incorporara na axenda públi-
ca e empresarial. Durante os anos noventa, España comezou a 
desenvolver políticas específicas e a impulsar a accesibilidade no 
sector turístico. O Plan Integral para a Calidade Turística Española 
incluíu actuacións para sensibilizar ao sector, formar a empresa-
rios, apoiar a investigación e executar melloras en infraestruturas 
e servizos turísticos (Pérez y González, 2003).

Nas dúas últimas décadas, o turismo accesible pasou de ser 
unha cuestión de responsabilidade social a converterse nun 
eixe estratéxico para a competitividade e a calidade do sector. 
Publicáronse manuais, guías e normativas técnicas, como a nor-
ma UNE 178501 de xestión de Destinos Turísticos Intelixentes, 
que establece que ningún destino pode considerarse intelixente 

se non é accesible (Barragán, 2020). Un avance importante para 
destacar foi que, en 2016, a Fundación ONCE publicou o Primei-
ro Observatorio da Accesibilidade Turística en España, auditando 
máis de 1.000 recursos turísticos en toda as provincias e eviden-
ciando tanto os avances como as carencias e os retos pendentes 
de traballar. Ademais, a accesibilidade integrouse nos planes de 
excelencia e dinamización turística, desenvolvendo diagnósticos 
e guías específicas para cidades patrimonio e destinos turísticos 
chave (Hernández-Galán, 2016). Para facilitar información sobre 
instalacións turísticas accesibles, transporte accesible ou onde 
practicar actividades accesibles, en España destacan organiza-
cións como PREDIF (Plataforma Representativa Estatal de Disca-
pacitados Físicos), a Fundación Polibea (Centro Especial de Empleo 
para Personas con Discapacidad) ou o Real Patronato de Prevención 
y de Atención a Personas con Minusvalía, entre outras, que teñen 
editadas guías informativas sobre hoteis, restaurantes, espazos e 
actividades na natureza e transporte para persoas con mobilidade 
ou comunicación reducida que poden consultarse, inclusive en 
formato on-line. Ademais xestionan programas de turismo acce-
sible, promoven investigacións, facilitan información e formación 
para á concienciación dos profesionais (de toda a cadea turística) 
e tamén cara a sociedade en xeral. Por parte dos gobernos locais 
e rexionais, tamén estase a realizar accións cara a adopcións de 
medidas paliativas, de intervención e de concienciación cidadán.

Figura 3 Evolución da atención xeral á discapacidade e do turismo accesi-
ble en España

2.1.3.2. Galicia

Mentres, en Galicia, ata principios do século XX, as persoas 
con discapacidade dependían da caridade, as familias e algunhas 
iniciativas relixiosas ou filantrópicas, como Pai Menni en Betan-
zos. Esta institución foi fundada en 1923 por encargo do filántro-
po Juan García Naveira e xestionado pola congregación das Irmás 
Hospitalarias, é o centro de atención á discapacidade máis antigo 
de Galicia. Naceu como refuxio para “meniñas lisiadas, raquíti-
cas e escrofulosas pobres”, especialmente afectadas pola polio e 
a falta de recursos. Ao longo do século XX evolucionou de refuxio 
a Instituto Médico Pedagóxico, colexio de educación especial e, 
desde 2008, centro para persoas adultas con discapacidade, ofre-
cendo servizos residenciais, de vivenda tutelada, centro de día e 
ocupacional (Vázquez, 2024).

Nas décadas de 1960 e 1970 xorden asociacións de familias 
que crean os primeiros centros educativos e ocupacionais xestio-
nados pola sociedade civil. Destacan ASPANAEX (Asociación de 
Pais e Nenos e Adolescentes Excepcionais) en Vigo fundada en 
1963 por iniciativa de familias, foi pioneira na creación de centros 
de educación especial, centros ocupacionais e vivendas tutela-
das en Galicia. Sumouse ao movemento asociativo estatal FEAPS 
en 1964 (ASPANAEX, 2025). APAMP (Asociación de familias de 
persoas con parálises cerebral) en Vigo constituída en 1977 por 
familias para cubrir a falta de servizos, impulsou a integración en 
centros educativos ordinarios e desenvolveu servizos como cen-
tro ocupacional, centro de día, residencias e transporte adapta-
do (APAMP, 2025). FADEMGA Plena inclusión Galicia naceu en 
1979 como federación de cinco asociacións fundacionais: Aspas, 
Aspanas, Aspronaga, Apetesfra (hoxe San Francisco) e Chamorro. 
O seu obxectivo foi coordinar esforzos e representar ás familias 
ante as administracións. Desde entón, creceu en número de en-
tidades e servizos, converténdose na principal interlocutora do 
sector en Galicia (FADEMGA, 2025).

A partires dos anos 80 na diante consolídase o movemento 
asociativo, xorden federacións e se diversifican os servizos (re-
sidencias, centros de día, emprego con apoio, lecer, atención 
temprá): ASPACE Galicia (parálise cerebral), Federación Autismo 
Galicia, CERMI Galicia (Comité de Entidades Representantes de 
Persoas con Discapacidade), COGAMI (Confederación Galega de 
Persoas con Discapacidade), DOWN Galicia, AMICOS, etc. (Xunta 
de Galicia, Discapacidade, Asociacionismo, 2025).

No tocante á accesibilidade no sector turístico, ata finais do 
século XVIII, Galicia estivo practicamente ao marxe dos gran-
des circuítos turísticos europeos, como o Grand Tour, debido a 
varios factores: o descoñecemento do territorio e, sobre todo, 
a precariedade das infraestruturas de transporte, polo que a ac-
cesibilidade turística era moi limitada. Só no derradeiro tercio 
do século XVIII se produxeron algúns avances no transporte te-
rrestre, pero estes melloraron só parcialmente a accesibilidade 
na rexión e puxeron de relieve, a certo nivel, algúns puntos de 
futuro interese turístico (Lindoso-Tato e Villar-Rodríguez, 2015). 
Durante o século XX, a accesibilidade turística en Galicia conti-
nuou sendo un reto, principalmente pola orografía, a dispersión 
da poboación e a falta de infraestruturas adaptadas. A chega-
da do ferrocarril e a mellora das estradas facilitaron o acceso, 
pero a preocupación pola accesibilidade para persoas con dis-
capacidade non incorporouse ata finais de século, en paralelo 
ao desenvolvemento da lexislación española sobre supresión de 
barreiras arquitectónicas.

A partires dos anos 90 e, especialmente, desde principios do 
século XXI, prodúcese un cambio de paradigma. A accesibilidade 
comeza a considerarse un dereito e un elemento esencial de ca-
lidade turística. Xorden iniciativas públicas e privadas para adap-
tar recursos, aloxamentos e servizos turísticos ás necesidades de 
todas as persoas, incluíndo a quenes teñen discapacidade física, 
sensorial ou intelectual (Galicia10.com, 2025).

Hoxe, a accesibilidade turística en Galicia é unha realidade en 
expansión, aínda que desigual, dependendo dos destinos e recur-
sos. Existen guías específicas que detallan aloxamentos e recursos 
accesibles, con diagnósticos técnicos realizados en colaboración 
con asociacións de persoas con discapacidade. Con todo, non to-
dos os establecementos cumpren ao 100% os criterios de deseño 
universal, polo que a mellora continua e a formación do persoal 
seguen sendo obxectivos prioritarios. 

Algunhas publicacións oficiais teñen como obxectivo cubrir as 
carenzas comentadas. Por exemplo, desde a Xunta de Galicia pu-
blicouse unha primeira guía de “Aloxamentos Accesibles” (2012) 
nas catro provincias galegas, onde contémplase a actuación de 
apoio ao turismo accesible nos recursos turísticos de aloxamen-
tos. Posteriormente elaborouse a “Pequena guía da Galicia Acce-
sible” (2013) que informa sobre restaurantes, casas rurais e hoteis 
adaptados. Temos a “Guía do Camiño de Santiago accesible”, pu-
blicada no ano 2015, poñendo en valor os recursos accesibles cos 
que contan os diferentes Camiños e brindando toda a informa-
ción verificada e contrastada, remarcando puntos de cada unha 
das etapas onde teñer maior precaución, así como os itinerarios 
alternativos máis levadeiros. Tamén realizouse o “Plan de Acce-
sibilidade Turística de Galicia e do Camiño de Santiago” (2016), 
onde se fai un diagnóstico da situación actual, e en base a elo 
recóllense estratexias de accesibilidade e os retos e oportunida-
des para a comunidade autónoma e para o Camiño. En canto ao 
Camiño, desenvolveuse un sitio web en colaboración coa Fun-
dación ONCE, onde proporciónase información sobre recursos 
que poden mellorar a accesibilidade da experiencia do Camiño 
de Santiago. Esta información basease nos datos proporcionados 
polos responsables de ditos recursos (Fundación ONCE, 2025).

Máis actualmente, a Xunta de Galicia creou a “Guía de Boas 
Prácticas de accesibilidade para o sector turístico de Galicia” 
(2021), intentando facilitar a resolución de problemas que poden 
atopar os profesionais do sector. Pódese concluir que a evolución 

da accesibilidade turística en Galicia foi lenta, pero progresiva, 
pasouse dunha situación de aillamento e barreiras, case insal-
vables, a un modelo no que a accesibilidade é un obxectivo es-
tratéxico e un dereito, aínda que todavía existen retos e marxe 
de mellora para alcanzar a plena inclusión en todos os destinos 
turísticos da comunidade.

Figura 4 Evolución da atención xeral á discapacidade e do turismo accesi-
ble en Galicia

2.2. Resumo da normativa en materia de accesibilidade

Respecto a normativa hai que resaltar que, aproximadamente, 
nas últimas dúas décadas naceu a maior parte da normativa espe-
cífica reflectindo unha visión da persoa con discapacidade como 
suxeito de dereitos humanos. Campoy Cervera (2004) argumenta 
ao respecto que este é un colectivo de persoas que atópanse 
nunha especial situación de prexuízo social, xa que a sociedade 
construíu un espazo axeitado só para un determinado tipo de per-
soa con determinadas características. A progresiva implantación 
da accesibilidade en materia turística vai vinculada ao desenvol-
vemento normativo, pero a súa implantación na realidade social 

é menor que a normativa que a regula (Soret e Barragant, 2015). 
Para comprender mellor a progresión no tempo da aprobación das 
diferentes normativas xerais e as específicas en materia de turis-
mo accesible, algunhas delas xa derrogadas, deséñase a táboa 3 
síntese onde aparecen relacionadas as máis relevantes:

Táboa 3 Evolución da normativa que foi aprobada ao longo do tempo en 
materia de accesibilidade xeral e específica en turismo accesible

NORMATIVA 
INTERNACIONAL

NORMATIVA 
NACIONAL

NORMATIVA 
AUTONÓMICA

Carta das Nacións 
Unidas de 1945.

Lei 13/1982 de 
Integración Social dos 
Minusválidos (LISMI). 
Norma derrogada pola 
disposición derrogatoria 
única.a) do Real Decreto 
Lexislativo 1/2013.

Lei 8/1997, do 
20 agosto, de 
accesibilidade 
e supresión de 
barreiras na 
Comunidade 
Autónoma de Galicia.

Convenio Europeo 
para a protección dos 
dereitos humanos 
e das liberdades 
fundamentais de 1948, 
adoptado polo Consello 
de Europa o 4 de 
novembro de 1950.

R. D. 556/1989 de 
“Adaptabilidade de 
edificios de concorrencia 
pública”. Disposición 
derrogada.

R.D. 35/2000, do 
28 xaneiro polo 
que apróbase o 
Regulamento de 
desenvolvemento 
e execución da lei 
de Accesibilidade e 
Supresión de barreiras 
na Comunidade 
Autónoma de Galicia.

Pacto Internacional 
de Dereitos Civís e 
Políticos de 1966.
Pacto Internacional 
de Dereitos 
Económicos, Sociais e 
Culturais de 1966.

Lei 17/1997, de 21 de 
novembro sobre cans guía, 
que garante o dereito ao 
libre acceso das persoas 
con deficiencia visual, 
acompañadas dun can guía, 
a calquera lugar público. 
Disposición derrogada.

Lei 13/2008, de 3 
de decembro, dos 
Servizos Sociais de 
Galicia.

Programa de 
Acción Mundial 
para as Persoas con 
Discapacidades, 
Organización das 
Nacións Unidas 
(1982).

Lei 51/2003 de “Igualdade 
de Oportunidades, 
Non Discriminación e 
Accesibilidade Universal 
das persoas con 
discapacidade” (LIONDAU). 
Disposición derrogada.

Plan de Acción de 
Turismo de Galicia 
2010-2013 propón 
unha actuación de 
apoio ao turismo 
accesible: Guía 
de Aloxamentos 
Accesibles da 
comunidade galega.

Principios para a 
protección dos 
Enfermos Mentais e 
o Melloramento da 
Atención da Saúde 
Mental, Organización 
das Nacións Unidas 
(1991).

I Plan Nacional de 
Accesibilidade 2004-2012 
aprobado polo Consello de 
Ministros o 25 de xullo de 
2003.

Lei 7/2011, de 27 
outubro, de Turismo 
de Galicia establece 
no art.35 j), que 
debese Garantir 
a accesibilidade 
e adopción das 
instalacións dos 
establecementos 
ás persoas con 
discapacidade.

Normas Uniformes 
sobre a Igualdade 
de Oportunidades 
para as Persoas con 
Discapacidades das 
Nacións Unidas 
(1993).

Orde Pre/1822/2006, 
do 20 de abril, pola que 
establécense criterios 
xenerais para a adaptación 
de tempos adicionais nos 
procesos selectivos para 
o acceso ao emprego 
público de persoas con 
discapacidade.

Lei 10/2014 do 
3 de decembro 
sobre accesibilidade 
en xeral. Esta lei 
regula os requisitos 
de accesibilidade 
universal en 
contornas, produtos 
e servizos.

Directiva 2000/78/
CE do Consello, de 
27 de novembro, 
relativa ao 
establecemento dun 
marco xeral para a 
igualdade de trato 
no emprego e a 
ocupación.

R. D. 1417/2006, do 
1 de decembro para a 
resolución de queixas e 
reclamacións relacionadas 
coa discriminación das 
persoas con discapacidade.

Carta dos Dereitos 
Fundamentais da 
Unión Europea. 
Decembro de 2000.

Lei 39/2006, do 14 de 
decembro, de Promoción 
de a Autonomía persoal 
e atención ás persoas en 
situación de dependencia, 
que será suspendida no 
ano 2016.

A OMS elabora 
a Clasificación 
Internacional do 
Funcionamento, da 
Discapacidade e da 
Saúde no 2001.

R. D. 505/2007 , do 20 
de abril, de condicións 
básicas de accesibilidade 
e non discriminación das 
persoas con discapacidade 
para o acceso e utilización 
dos espazos públicos 
urbanizados e edificacións, 
sendo así complementario 
da Lei LIONDAU.

O libro verde de 
Igualdade e non 
Discriminación (2004) 
elaborado e aprobado 
pola Comisión 
das Comunidades 
Europeas.

Lei 27/2007, do 23 
de outubro, pola que 
recoñécense as linguas 
de signos españolas e 
regúlanse os medios de 
apoio á comunicación 
oral das persoas con 
discapacidade auditiva e 
xordo cegas.

Convención sobre os 
dereitos das persoas 
con discapacidade 
publicada pola ONU. 
Elaborado en Nova 
York en decembro de 
2006, asinado por 
España a 30 de marzo 
de 2007 e ratificada 
e publicada no BOE 
o 23 de novembro de 
2007.

Lei 49/2007, de 26 de 
decembro, pola que 
establecese o réxime de 
infraccións e sancións 
en materia de igualdade 
de oportunidades, 
non discriminación e 
accesibilidade universal das 
persoas con discapacidade. 
Disposición derrogada.

A OMT no 2014 edita 
dúas publicacións: 
“Manual sobre Turismo 
Accesible para todos: 
Principios, ferramentas 
e boas prácticas” e 
“Recomendacións 
da OMT por un 
turismo accesible para 
todos”[1].

Lei 26/2011, de 1 de 
agosto, de adaptación da 
normativa á Convención 
Internacional sobre os 
dereitos das persoas con 
discapacidade.

Directiva Europea 
de Accesibilidade 
2019/882 do 
Parlamento Europeo 
que determina 
os requisitos de 
accesibilidade para 
produtos e servizos.

Lei Xeral dos Dereitos das 
persoas con Discapacidade 
e da súa Inclusión 
Social de 1/2013 de 
29 de novembro (Texto 
refundido).

Lei 6/2022, de 31 de 
marzo, de modificación 
do Texto Refundido da 
Lei Xeral de Dereitos das 
persoas con Discapacidade 
e da súa Inclusión Social.

Directiva Europea de 
Accesibilidade recentemente 
incorporada ao marco 
xurídico español a través 
da Lei 11/2023, de 
transposición de Directivas 
da Unión Europea en 
materia de accesibilidade de 
determinados produtos e 
servizos.

Real Decreto 193/2023, 
de 21 de marzo, polo que 
se regulan as condicións 
básicas de accesibilidade 
e non discriminación das 
persoas con discapacidade 
para o acceso e utilización 
dos bens e servizos a 
disposición do público.

Nota: [1] Aínda que non é normativa específica se non que trátanse de manuais 
de referencia, parécennos importantes apuntalos pola súa relevancia.

Tamén hai que destacar os criterios DALCO –Deambulación, 
Aprehensión, Localización e Comunicación- da Norma UNE 
170001-1:2007, cos que preténdese o cumprimento de accesibi-
lidade a todos os lugares en condicións de seguridade e igualdade 
para persoas con discapacidade e tamén nos ámbitos de traballo, 
creando unha contorna accesible e segura. Por último resaltar o 
papel de AENOR, o cal establece algunhas das normas para per-
soas discapacitadas relacionadas con temas de edificacións, vehí-
culos automóbiles, aplicacións informáticas e accesibilidade nas 
webs (seguindo as normas WAI), accesibilidade nas praias e na 
súa contorna, simboloxía do uso das iconas, etc.

Todas estas normativas e estándares tiveron, ao longo dos 
anos, unha influencia decisiva na mellora da accesibilidade turís-
tica en España, e particularmente en Galicia, ofrecendo experien-
cias máis accesibles no servizo turístico en toda a cadea do mes-
mo. Por outra banda, estas normativas contribuíron a impulsar os 
dereitos e a igualdade das persoas con discapacidade, a traballar 
na homologación de criterios e estándares técnicos mínimos, a fo-
mentar a innovación e a mellorar a competitividade de estándares 
de calidade na oferta dos produtos turísticos, con maior supervi-
sión e incentivo sobre aqueles que implementan boas prácticas e 

a fomentar a colaboración público-privada en termos de respon-
sabilidade social. Isto fixo que o noso modelo turístico fose máis 
competitivo a nivel nacional e internacional. 

Sen embargo e por outra banda, hai que ter en conta que non 
todos os recursos turísticos poden ser plenamente accesibles por 
diversas razóns e limitacións, en ocasións legais, como son as se-
guintes (Táboa 4):

Táboa 4 Tipo de problemáticas de accesibilidade, segundo os recursos turísticos

TIPO DE 
RECURSOS PROBLEMÁTICAS

Contornas naturais 
con barreiras 
inherentes

Existen paraxes naturais como covas, acantilados 
ou roteiros de montañas que presentan dificultades 
técnicas, ambientais ou de conservación que impiden 
adaptacións. Nestes casos trabállase na creación 
de roteiros accesibles o miradoiros alternativos que 
garantan a mesma experiencia, segundo os perfís de 
discapacidade (Fundación ONCE, 2019).

Patrimonio 
histórico e cultural

Existen monumentos, cascos vellos das cidades ou 
edificios históricos protexidos que teñen restriccións 
legais ou técnicas para modificar a súa estrutura. As 
alternativas de solucións pasan por facer adaptacións 
non invasivas, percorridos alternativos (incluso 
virtuais), uso de maquetas, etc. sen comprometer o 
seu valor patrimonial (Seguitur, 2022; Muñoz, 2024).

Recursos 
económicos e 
tecnolóxicos

Facer accesibles todos os recursos, servizos 
e espazos requiren inversións constantes e 
capacitación do persoal. Nalgúns destinos, os 
xestores públicos con limitacións orzamentarias 
para abordar as adaptacións dos recursos, a 
implementación pode ser limitada e gradual (Barrera 
Cero, 2024).

En base a normativa exposta, para o caso concreto de Galicia, 
pódese presentar o seguinte resumo da súa evolución ata a ac-
tualidade (Táboa 5):

Táboa 5 Resumo da evolución da lexislación aplicada en Galicia

ETAPA HITOS PRINCIPAIS AVANCES E RETOS 
ACTUAIS

Décadas previas a 
1980

Ausencia de lexislación 
específica e escasa 
concienciación social.

Accesibilidade moi limitada.

1982-1987
Lei estatal LISMI, polo 
que ten aplicación 
tamén en Galicia.

Inicio da eliminación de 
barreiras.

1997-2014
Lei 8/1997 e o seu 
desenvolvemento 
normativo específico 
en Galicia.

Mellora en edificacións, 
transportes e servizos.

2014- actualidade
Lei 10/2014 de 
accesibilidade turística 
específica. No caso de 
Galicia.

Presenta avances 
normativos, pois esta 
lei buscaba garantir a 
igualdade de oportunidades 
para persoas con 
discapacidade, tamén puxo 
de manifesto retos en 
aplicación real.

Presente

Planes de 
accesibilidade turística, 
foco no Camiño de 
Santiago e impulso 
cara a accesibilidade 
universal.

Persistencia de carencias e 
desigualdades.

En xeral, aínda existen retos de cumprimento real e efectivo, 
pois aínda que se cumpran cos criterios mínimos que esixe a nor-
mativa, faltan avances tecnolóxicos, mellora na información sobre 
accesibilidade, falta de formación e sensibilización actitudinal por 
parte do persoal, ampliación da oferta e cambio real da mentali-
dade ou fomento da sensibilidade por parte de xestores, públicos 
e privados, dos diferentes segmentos do sector turístico. A todo 
elo, é importante engadir a existencia de diferenzas notables en-
tre os diferentes destinos e recursos, polo que Galicia ten a ne-
cesidade de manter e intensificar os esforzos para lograr a plena 
accesibilidade para todas as persoas con dependencia.

2.3. Adaptacións e atención persoal a turistas con 
discapacidades

En calquera servizo turístico, resulta fundamental introducir 
adaptacións ou alternativas que permitan responder ás necesi-
dades das persoas con discapacidade, atendendo ao seu grao 
de dependencia e ao tipo de limitación -xa sexan de mobilidade, 
sensoriais, intelectuais ou psíquicas-. Para iso é imprescindible 
adoptar unha perspectiva empática poñerse no lugar da persoa 
discapacitada e comprender as súas posibles dificultades e limi-
tacións no acceso, uso e goce do destino. A chamada cadea xeral 
de atención as persoas con discapacidade debe cubrir todas as 
etapas do uso dun servizo calquera, de maneira que faciliten, en 
igualdade de condicións, o seu uso e desfrute (Figura 5).

Concretamente, no eido da experiencia turística, calquera so-
lución, adaptación ou alternativa debe garantir a accesibilidade. 
Isto implica planificar itinerarios máis accesibles, deseños urba-
nísticos e arquitectónicos adaptados e máis funcionais, dispor de 
elementos de apoio seguros, materiais adecuados e básicos que 
permitan unha manipulación cómoda e manexable, unha correcta 
localización dos servizos e elementos de apoio. Do mesmo xeito, 

resulta imprescindible ofrecer informacións accesibles, compren-
sibles e lexibles para todos os tipos de discapacidades sensoriais. 

A continuación móstrase unha imaxe que sintetiza o plantexa-
mento a seguir, en liñas xerais, en termos de adaptacións en cada 
un dos tipos de discapacidade durante o uso do servizo turístico 
(Figura 6):

Nesta mesma liña, no servizo turístico, argumentan Amor, et 
al. (2014), a accesibilidade debería estar presente en toda a cadea 
completa da experiencia turística, desde as conexións entre todos 
os lugares ata a planificación e comprobación dos servizos e acti-
vidades adaptadas ofertadas. Estes autores afirman que entre os 
elementos da cadea do turismo figuran os seguintes puntos a ter 
en conta en materia de accesibilidade: 

Figura 5 Cadea de accesibilidade para persoas dependentes

Nota: Figura baseada a partir de COCEMFE

	» A. A xestión do destino turístico. 

	» B. A información e a publicidade turística (preparación e 
deseño, información e reservas). 

As Webs teñen que estar deseñadas con criterios de acce-
sibilidade dixital, folletos en Braille, audioguías, señaisguías 
e lectura fácil, así como aplicacións móbiles e recursos dixi-
tais adaptados. Elo permite o acceso á información de ma-
neira autónoma para persoas con discapacidade visual, au-
ditiva ou intelectual (Fundación ONCE-Discapnet, 2025).

Figura 6 Adaptacións, segundo as fases da experiencia turística

Nota: Adaptado e completado a partires da información do Real Patronato de 
Prevención e de Atención a Persoas con Minusvalía.

	» C. As contornas urbanísticas e arquitectónicas. 

Desde ramplas, ascensores, portas anchas, solos antidesli-
zantes, pasarelas en praias, baños adaptados e habitacións 
accesibles son imprescindibles en hoteis, museos, restau-
rantes, estacións de transporte, teatros e outros servizos 
turísticos. A señalización (incluindo Braille e señais lumino-
sas) e a disposición de espazos amplos para a mobilidade de 
cadeiras de rodas e andadores (Turismo de España, 2025).

	» D. Os medios de transporte e as estacións. 

Os aeroportos, estacións e transportes públicos ten que 
contar con servizos de asistencia para mobilidade reducida, 
comunicación, señalización e apoio no embarque e des-
embarque. As compañías (por exemplo, AENA) ofrecen a 
posibilidade de solicitar asistencia persoal gratuíta nos des-
prazamentos (enCórbate, 2022)

	» E. O aloxamento, os servizos de comidas e os congresos. 

	» F. As actividades culturais. 

	» G. Outras actividades e eventos turísticos.

As praias teñen que contar con pasarelas, cadeiras anfibias 
e apoio para o baño, roteiros naturais con sendeiros adap-
tados, museos con maquetas táctiles, centros culturais con 
audiodescrición e subtitulado, e oferta de experiencias 
sensoriais ou alternativas (Grupo Social ONCE, 2025).

Por outra banda, os criterios xerais a seguir no trato persoal 
cos turistas con discapacidades poden ser comúns as súas distin-
tas discapacidades, neste caso en liñas xerais prevalece o senso 
común e para elo seguiranse unhas sinxelas regras. Non obstante, 
para as distintas discapacidades os modos de actuacións especí-

ficas difiren e, neste caso, a formación do profesional é básica. A 
OMT (2014, p. 113) establece unhas regras básicas xerais para 
tratar as necesidades destas persoas que complétanse coas esta-
blecidas polo Real Patronato de Prevención e Atención a Persoas 
con Minusvalías (1999, p. 23): 

	– Atender con cortesía e eficacia, ofrecer información com-
pleta sobre os servizos e instalacións de que disponse, e 
facilitar o acceso aos servizos de difícil acceso.

	– Asegurarse de que sempre haxa presentes empregados que 
coñecen os medios e as formas adecuadas para comunicar-
se, especialmente cando veñen turistas con discapacidade 
sensorial e intelectual.

	– Proporcionar información axeitada sobre axudas, dispositi-
vos técnicos e asistencia humana de que dispoña o estable-
cemento en materia de accesibilidade para as persoas con 
discapacidade física.

	– Estar formado para evacuar ás persoas con discapacidade 
no caso de emerxencia.

	– Prestar axuda de forma natural e non subestimar a propia 
autonomía da persoa con discapacidade. É mellor preguntar 
si desexan a axuda e de que tipo.

	– Dirixirse sempre á persoa con discapacidade, agás que non 
poda comunicarse por si mesma.

	– Poñerse no lugar da persoa con discapacidade e demostrar 
tolerancia ante a súa demostración de 	 descontento en 
determinadas situacións.

Os propios xestores públicos dalgúns destinos, entre os que 
atopase Galicia, algunhas asociacións e algúns establecementos, 

ofertan cursos formativos de atención persoal asistente para tu-
ristas ou viaxeiros con discapacidade, dirixidos aos empregados 
en postos de atención ao cliente. O obxectivo destes cursos é que 
teñan coñecementos suficientes, tanto en dependencia como en 
turismo accesible, e poidan facilitar atención segundo as necesi-
dades dos viaxeiros. Estes cursos cobren desde a asistencia de 
emerxencia ata a atención comunicativa e protocolaria adaptada.

Ademais, existen entidades que ofertan servizo de acompaña-
mento ao turista, por exemplo, a asociación PREDIF ou a Funda-
ción ONCE, dispoñen dun servizo privado (non público nin sub-
vencionado), xestionado pola propia entidade especializada que 
facilitan ao turista un acompañante profesional especializado (por 
exemplo, na linguaxe de signos ou para persoas con dependencia 
severa ou requirimentos específicos), se non dispoñen do seu pro-
pio acompañante, para que poidan dispoñer de autonomía durante 
a viaxe ou mesmo no establecemento (Fundación ONCE, 2023). 

Non obstante, recoméndase as persoas con algún tipo de dis-
capacidade que, previamente, contacte co aloxamento e o ope-
rador turístico contratados para comunicar as necesidades espe-
cíficas que ten, de forma que poida asegurarse de garantir unha 
mellor experiencia turística. Tamén é recomendable consultar as 
guías, recursos actualizados, condicións das actividades e o trans-
porte accesible do destino que vai a visitar.

2.4. Turismo mariñeiro-pesqueiro en Galicia e as súas 
oportunidades no emprendemento accesible 

Con máis de 1.498 km de costa, Galicia presenta un forte vín-
culo co mar. Considerada o fin da terra mais tamén o seu centro, 
o corredor atlántico viu pasar fronte as súas costas millóns de 
embarcacións ao longo da historia, algunhas delas aínda presen-
tes hoxe en día en forma de pecios. Esta estreita relación co mar 
“salpicou” tamén a súa xente, cuxa identidade e memoria colec-

tiva foron configurándose ao fío dunha historia marítima que ten 
marcado profundamente a nosa terra. Neste contexto, non sor-
prende que en Galicia se teña producido unha verdadeira eclosión 
de iniciativas destinadas á posta en valor e difusión do patrimonio 
marítimo, tanto material como inmaterial, mediante centros de in-
terpretación, museos, rutas culturais e outras accións. A cultura 
marítima galega legounos un conxunto heteroxéneo de elemen-
tos espallados pola xeografía que poden clasificarse, segundo o 
caso, como patrimonio marítimo, industrial e/ou etnográfico. Esta 
diversidade intégrase dentro da categoría máis ampla de patri-
monio cultural, que neste caso mantén unha vinculación directa 
coa contorna natural, configurando así unha paisaxe cultural de 
altísimo valor.

Na actualidade, patrimonio e turismo configúranse como es-
tratexias fundamentais para a recuperación socioeconómica e 
ambiental dos territorios, e cada vez é máis frecuente considerar 
a actividade turística como ferramenta eficaz para paliar as dificul-
tades de determinadas zonas. A terciarización do sector pesquei-
ro contribuíu, segundo Jiménez e García (2018), á conservación 
de elementos do patrimonio cultural marítimo que, doutra manei-
ra, terían desaparecido. A través da patrimonialización, a cultura 
mariñeira, as instalacións pesqueiras e a gastronomía baseada nos 
produtos do mar convertéronse en recursos patrimoniais e tamén 
en recursos económicos que promoven o desenvolvemento local.

O turismo mariñeiro ou pesqueiro constitúe por ende nunha 
das expresións máis salientables de diversificación no litoral. De-
fínese como o conxunto de experiencias que permiten coñecer 
a cultura, os oficios, a gastronomía e as prácticas tradicionais li-
gadas ao mar e á pesca, integrando visitas a confrarías, saídas 
en embarcacións, obradoiros artesanais ou degustacións. Trátase 
dun modelo de turismo vivencial e participativo que permite ás 
comunidades mariñeiras trasladar o seu patrimonio material e in-
material ao visitante, xerando novas fontes de renda e reforzan-
do o papel de colectivos historicamente invisibilizados, como as 

mulleres do mar. Como síntese, o patrimonio marítimo, segundo 
Pereira (2008), abrangue o conxunto de manifestacións vencella-
das á actividade marítima dos homes e mulleres da costa ao longo 
do tempo.

Autoras como Costa (2010) destacan a importancia de poñer 
o foco nas persoas que crearon, viviron e usaron ese patrimonio, 
mentres que Morales (2001) salienta o seu valor como ferramen-
ta de xestión dos lugares turísticos. Sen dúbida, unha estratexia 
interpretativa global pode ser clave para a xestión do patrimonio 
mariñeiro, sempre vencellada á realidade social e comunitaria que 
o xerou. A desconexión entre patrimonio e sociedade supón a 
perda de significado, autenticidade e sentido de pertenza. A sus-
tentabilidade, sen esta ligazón humana, carece de base real. Polo 
tanto, o patrimonio debe ser socializado, comprendido e vivido 
polas comunidades locais. Eventos, visitas guiadas, roteiros ou ex-
periencias vivenciais son ferramentas clave, sempre evitando a 
falsificación ou idealización da realidade. 

Con todo, a cultura marítima permitiu integrar os sectores pri-
mario (pesca), secundario (industria manufactureira vencelladas) e 
terciario (turismo), facendo da actividade pesqueira non só unha 
actividade primaria senón tamén un elemento clave na configu-
ración da paisaxe cultural. O turismo, así, convértese na pedra 
angular da transición. Mais o desenvolvemento turístico nestas 
zonas non está exento de dificultades: as normativas, as conno-
tacións negativas dalgúns recursos ou a presenza de múltiples 
axentes con intereses a miúdo contrapostos complican os proce-
sos de posta en valor. Inicialmente, a revalorización do patrimo-
nio mariñeiro-industrial xurdiu desde un interese case romántico 
por preservar as identidades populares. Exemplos galegos como 
o Museo Massó (1932), o Museo do Mar en Rianxo (2002), o 
Museo do Mar de Galicia (2002), o Museo da Salga en O Grove 
(2007), o Museo das Conservas Goday na Illa de Arousa (2009) 
ou o Museo da Construción Naval de Ferrol (2008), amosan a 
importancia da colaboración entre axentes diversos para garantir 

unha xestión sostida no tempo. Estes proxectos, aínda que finan-
ciados principalmente por institucións públicas, contaron co es-
forzo e compromiso de numerosas asociacións locais, clave para a 
conservación e difusión do patrimonio. Este escenario evidencia 
a necesidade de estruturas de cooperación, coordinación e parte-
nariado para garantir unha xestión eficaz destes recursos. 

Neste proceso, tamén a accesibilidade convértese nun prin-
cipio irrenunciable: garantir que todas as persoas, independen-
temente das súas capacidades físicas, sensoriais ou cognitivas, 
poidan participar da experiencia patrimonial en condicións de 
equidade. Isto implica eliminar barreiras arquitectónicas e urba-
nísticas, mais tamén atender ás dimensións comunicativas e sen-
soriais, empregando linguaxe clara, recursos multimodais (texto, 
audio, lingua de signos, pictogramas) e tecnoloxías de apoio que 
favorezan a comprensión. A accesibilidade non só amplía o pú-
blico potencial, senón que reforza a dimensión democrática do 
patrimonio ao facelo realmente común. Así, a posta en valor do 
patrimonio marítimo-pesqueiro en Galicia debe incorporar estra-
texias que compatibilicen conservación, difusión e accesibilidade 
universal. Non se trata unicamente de abrir espazos ou deseñar 
produtos turísticos, senón de facelo baixo criterios de deseño in-
clusivo, co obxectivo de que ninguén quede excluído da vivencia 
cultural. A accesibilidade é, neste senso, un factor de calidade e 
sustentabilidade, pois mellora a competitividade dos destinos, fa-
vorece a innovación social e fortalece o vínculo das comunidades 
co seu propio legado. 

O estudo dos recursos mariñeiros de Galicia constitúe unha 
oportunidade privilexiada para comprender a complexa relación 
entre o territorio, o traballo e a memoria colectiva. A descrición 
que segue responde ao propósito de identificar os principais en-
claves patrimoniais, tomando como referencia os distintos xeo-
destinos turísticos galegos. Esta clasificación ofrece unha visión 
poliédrica do patrimonio mariñeiro, entendido non só como tes-
temuño do pasado senón tamén como laboratorio de innovación 

social. Cada xeodestino amosa particularidades que reflicten pro-
cesos históricos diferenciados mais todos comparten un denomi-
nador común: a súa capacidade para articular identidade e des-
envolvemento local, facendo do mar un espazo de coñecemento, 
de encontro e de creación contemporánea. Para unha visión máis 
ampla e detallada, recoméndase consultar o traballo desenvolvido 
no marco do Plan da Cultura Marítima de Galicia 2030 (PCUMA), 
que inclúe un inventario sistemático dos bens materiais vincula-
dos ao litoral galego, así como as súas correspondentes fichas de 
catalogación. 

A continuación preséntase unha selección dos recursos máis 
salientables (Figura 7) xa que por razóns de espazo a relación non 
pretende ser exhaustiva senón ilustrativa da diversidade e riqueza 
do patrimonio mariñeiro e, especialmente o de carácter industrial, 
pola súa forte presenza. 

A Mariña Lucense. A súa tradición mariñeira maniféstase na di-
versidade de portos e vilas costeiras, Ribadeo, Foz, Burela, Viveiro 
ou O Vicedo, que conservan unha intensa actividade vinculada 
á pesca e á industria conserveira. Entre os recursos máis desta-
cados figuran as cetarias tradicionais de Rinlo ou a presenza de 
antigas fábricas de salga e conserveiras, como as de Celeiro ou 
Xove. Complementariamente, iniciativas recentes de turismo ma-
riñeiro, como as rutas pola lonxa de Burela, as visitas ao porto de 
Celeiro ou ás confrarías locais, permiten coñecer de preto a activi-
dade diaria das comunidades do mar, ofrecendo ao visitante unha 
experiencia auténtica e educativa. Destaca pola conservación de 
estaleiros tradicionais o de San Cibrao, testemuña viva da carpin-
taría de ribeira e da cultura construtiva asociada ao mar. Estes 
talleres constitúen un patrimonio técnico e artesanal de grande 
valor etnográfico, no que se manifesta a transmisión interxera-
cional do saber facer. O traballo de mestres como Francisco Fra 
exemplifica a continuidade dun oficio que, alén do seu carácter 
produtivo, representa unha forma de identidade territorial basea-
da na relación simbiótica coa madeira e coas augas do Cantábrico. 

Figura 7 Mapa de xeodestinos e patrimonio industrial mariñeiro

As Mariñas. Situado entre a ría da Coruña e a ría de Betan-
zos, constitúe unha das áreas máis singulares do litoral atlántico 
galego pola súa combinación de actividade portuaria, tradición 
mariñeira e presenza de espazos naturais protexidos pois con-
ta coa protección da Reserva da Biosfera Mariñas-Coruñesas. 
Entre os recursos máis destacados para o turismo mariñeiro 
figuran os portos de Sada, Lorbé ou Mera, que conservan unha 
notable actividade pesqueira e marisqueira, así como instala-
cións relacionadas coa comercialización e transformación de 
produtos do mar. O porto de Sada, ademais de ser un refe-
rente histórico da pesca artesanal, converteuse nun espazo de 
dinamización turística a través de rutas guiadas e actividades 
náuticas. O porto de Lorbé destaca pola súa tradición no culti-
vo e procesado do mexillón, mentres que en Mera a presenza 
de pequenas embarcacións tradicionais e o ambiente mariñeiro 
conservan a autenticidade das vilas costeiras coruñesas. No 
ámbito do patrimonio industrial, destacan as antigas fábricas 
conserveiras de Lorbé e Sada, así como La Coruñesa (Francisco 
Zuloaga), pioneira na elaboración e exportación de conservas 
de peixe e marisco desde principios do século XX. 

Ferrolterra. Ferrolterra exemplifica a converxencia entre pa-
trimonio industrial vivo e cultura marítima. Un dos exemplos 
máis significativos é o de Cedeira, onde as antigas cetáreas, es-
pazos destinados á conservación e engorde de mariscos e pei-
xes vivos, foron recentemente acondicionadas e restauradas 
(Foto 8). A súa rehabilitación permitiu transformar un antigo 
lugar de traballo nun espazo interpretativo aberto ao públi-
co, no que se explica o funcionamento destas instalacións e o 
seu impacto. A intervención combina criterios de conservación 
patrimonial, accesibilidade e divulgación científica, convertén-
dose nunha boa práctica de recuperación do patrimonio mari-
ñeiro-industrial. 

Foto 8 Cetáreas de Cedeira

Nota M. Bereijo

Na mesma localidade, o Museo Mares de Cedeira (Foto 9) consti-
túe un exemplo paradigmático de participación cidadá e xestión 
comunitaria do patrimonio. O centro naceu da iniciativa da propia 
veciñanza, que se organizou para crear un espazo no que recoller 
e preservar a memoria mariñeira da vila. As coleccións están com-
postas por ferramentas, fotografías, maquetas e embarcacións 
doadas por persoas vinculadas ao mar, o que lle confire un fondo 
carácter identitario e etnográfico. O museo, ademais, funciona 
como Centro Especial de Emprego, integrando persoas con diver-
sas capacidades nas tarefas de atención ao público, mediación e 
mantemento, o que o converte nun exemplo de inclusión laboral 
e social a través da cultura.

Outro punto relevante da comarca é o turismo mariñeiro en 
Mugardos, un dos enclaves máis emblemáticos da ría de Ferrol. A 
vila, tradicionalmente ligada á pesca artesanal e á conserva, des-
envolveu nas últimas décadas unha oferta turística centrada na 
interpretación da súa cultura marítima e gastronómica. As expe-
riencias completan o percorrido cunha dimensión gastronómica, 
coa degustación de pratos típicos como o polbo á mugardesa, que 
se converteu nun símbolo de identidade e nun reclamo turístico 
de referencia.

En canto á posta en valor do espazo urbano, Ferrolterra des-
taca tamén pola creación de roteiros de arte urbana (Foto 9), nos 
que o muralismo contemporáneo serve como ferramenta de co-
municación e inclusión cultural. Estes percorridos permiten des-
cubrir, de forma aberta e accesible, escenas e símbolos vinculados 
á vida mariñeira, ofrecendo unha experiencia sensorial para todos 
os públicos. 

Foto 9 Roteiros de arte urbana en Cedeira 

Nota Destino Cedeira

Costa da Morte. Neste espazo, que abrangue concellos como 
Malpica, Corme, Laxe, Camariñas, Muxía, Cee ou Fisterra, o mar 
preséntase como memoria. As rutas dos faros e as lonxas tradicio-
nais conforman itinerarios de interpretación paisaxística e social, 
mentres que as Baleeira de Caneliñas (Cee) ou as conserveiras de 
Carballo, Camariñas lembran o peso da industria alimentaria na 
modernización das vilas costeiras. 

O turismo mariñeiro na Costa da Morte desenvolveuse nas 
últimas dúas décadas como unha aposta clara de deseño do des-
tino. Entre os recursos máis representativos figuran en Fisterra, 
o porto e a lonxa. A lonxa de Fisterra, modernizada nos últimos 
anos, abre as súas portas ao público a través de visitas guiadas 
que permiten coñecer o proceso de descarga, poxa e comerciali-
zación do peixe. As persoas visitantes poden observar o traballo 
das redeiras e o ritmo frenético da actividade portuaria, compren-
dendo a importancia económica e social da pesca artesanal. A 
poucos metros, o Castelo de San Carlos, erguido no século XVIII 
como defensa costeira, acolle hoxe o Museo da Pesca, un espazo 
que combina memoria, divulgación e identidade. 

Cara ao norte, en Corme e Ponteceso, destaca a labor da 
Asociación de Redeiras Illa da Estrela, un colectivo de mulleres 
que mantén vivo un oficio tradicional e o reinterpreta como ac-
tividade formativa e cultural. As redeiras ofrecen demostracións 
abertas ao público, obradoiros e charlas divulgativas sobre as 
técnicas de reparación e confección das redes, ao tempo que 
colaboran con proxectos educativos e de turismo experiencial. 
A súa actividade non só preserva un saber artesanal, senón que 
tamén promove a igualdade de xénero e a dignificación dun tra-
ballo historicamente invisibilizado.

Un dos exemplos máis emblemáticos é o de Lira (Carnota), 
considerada pioneira do turismo mariñeiro en Galicia grazas ao 
traballo da Confraría de Pescadores de Lira. A día de hoxe queda 
o que está considerado o primeiro centro de interpretación auto-

matizado da rexión, a Caseta de Pepe do Cuco, situada a escasos 
metros do porto de Portocubelo. 

Ría de Muros–Noia. A Ría de Muros–Noia constitúe un dos 
mellores exemplos de integración entre patrimonio material e in-
material. O roteiro Carpinteiros cos pés mollados en Outes ou o 
Museo do Mar en Noia permiten achegarse á cultura constru-
tiva e simbólica das embarcacións tradicionais e do marisqueo. 
O Balandro Joaquín Vieta (1916, Outes) embarcación histórica 
restaurada que ofrece paseos pola ría, é unha icona do saber ar-
tesanal galego e do esforzo pola conservación activa por parte da 
sociedade do patrimonio marítimo. Atópanse tamén numerosos 
exemplos vencellados á migración de vascos e cataláns no século 
XIX. Fábricas de salgadura reconvertidas (como a Fábrica de Sel 
en Muros), transformadas en restaurantes (Anido) ou conservadas 
como ruínas (Fábrica dos Tres Picos) ou serradoiros como o de 
Langhaño en Outes. Un claro exemplo é o Museo da Carpintería 
de Ribeira “Estaleiro San Ciprián”, situado en Outes (A Coruña). 
Este espazo interpreta e difunde o oficio dos carpinteiros de ribei-
ra, artesáns encargados da construción e reparación das embarca-
cións tradicionais en madeira, oficio profundamente arraigado na 
identidade costeira galega (Fuertes, 2017). O proxecto museístico 
e educativo que o sustenta non só preserva técnicas e ferramen-
tas tradicionais, senón que tamén promove a transmisión do co-
ñecemento ás novas xeracións mediante programas formativos, 
exposicións interactivas e actividades de participación cidadá.

Barbanza – Arousa. O xeodestino Barbanza–Arousa reúne un 
amplo conxunto de recursos destancando a amplia presenza de 
conserveiras que abren as súas portas ao público (como Jealsa–
Rianxeira en Boiro ou Escurís en Ribeira) e que articulan un relato 
da evolución industrial e artesanal da pesca. Tamén se desenvol-
ven experiencias interpretativas e vivenciais como as rutas das 
mariscadoras de Carril onde as participantes comparten o seu 
coñecemento sobre a recollida de bivalvos e a sustentabilidade 
mariña. AMICOS, entidade participante no proxecto ACD_MAR e 



63

Iria Caamaño Franco y Antonia Pérez-García

ubicado nesta comarca, tamén promove actividades de sensibili-
zación e formación no ámbito da accesibilidade e inclusión aplica-
das ao turismo mariñeiro, integrando ás persoas con discapacida-
de nas experiencias vinculadas ao mar. 

Mar de Santiago. No ámbito do Mar de Santiago o mar e 
o río entrelázanse nun ecosistema cultural no que a tradición 
pesqueira configura un espazo onde o comercio, a gastronomía 
e a relixiosidade tamén. Saídas en embarcacións tradicionais, a 
recollida e clasificación de bivalvos ou a participación en roteiros 
interpretativos polos bancos marisqueiros e os portos fluviais. O 
proxecto articúlase arredor dunha idea central: o mar como ca-
miño e lugar de encontro. A travesía marítimo-fluvial que perco-
rre a ría de Arousa e o río Ulla constitúe hoxe unha das experien-
cias turísticas máis singulares de Galicia. A través das empresas 
asociadas ao proxecto —entre elas, Amare Turismo Náutico ou 
Piragüilla Aventura— organízanse rutas en embarcacións tradi-
cionais ou modernas, ao tempo que se interpretan os recursos 
mariñeiros, naturais e etnográficos da ría. En Vilanova de Arousa 
ofrécense visitas guiadas á lonxa, ao porto e ás bateas de mexi-
llón. Estas experiencias, combinadas coa gastronomía mariñeira 
e coa oferta museística —como o Centro de Interpretación Valle-
Inclán, que aborda tamén o vínculo da vila coa literatura e co 
mar—, consolidan Vilanova como un referente de turismo azul 
sustentable e participativo.

O Salnés. O Salnés é un territorio no que a tradición pesqueira 
e a innovación turística conviven desde fai máis dunha década. A 
lonxa do Grove e as visitas ás bateas de mexillóns exemplifican a 
articulación entre produción e experiencia. O Museo da Salga de 
Punta Moreiras permiten comprender o proceso histórico da in-
dustria conserveira e o papel das mariscadoras e traballadoras do 
mar. En Vilagarcía de Arousa o programa Experiencias de Turismo 
Mariñeiro, achegan ao visitante á vida cotiá do mar a través de 
obradoiros de nós, visitas á Praza de Abastos, saídas en barco para 
observar as bateas de mexillóns e degustacións de produtos lo-

cais directamente na ría. Tamén destacan as rutas da ameixa e do 
berberecho, nas que as mariscadoras explican os ciclos naturais e 
a importancia da sustentabilidade mariña; os roteiros pola Illa de 
Cortegada, integrados no Parque Nacional Marítimo-Terrestre das 
Illas Atlánticas; e as visitas á factoría conservera Los Peperetes, 
onde se combina tradición artesanal e innovación gastronómica. 
As empresas de turismo mariñeiro como O Chasula ou Marexada 
integran experiencias inmersivas de navegación tradicional e edu-
cación ambiental, poñendo o foco na interpretación do ecosiste-
ma mariño e na transmisión do patrimonio inmaterial.

Deste xeito, o Salnés consolídase como un territorio laborato-
rio onde a economía azul, o turismo sostible e a cultura mariñeira 
reforzan a identidade dun xeodestino que, máis alá do sol e praia, 
promove o encontro entre comunidade, ciencia e mar.

Terras de Pontevedra – O Morrazo. A súa situación estratéxica 
entre as rías de Pontevedra e Vigo propiciou, desde o século XIX, 
o desenvolvemento dunha intensa actividade pesqueira e con-
serveira. O Museo Massó de Bueu constitúe o núcleo máis em-
blemático deste patrimonio mariñeiro e industrial. Fundado sobre 
as antigas instalacións da fábrica conserveira Massó Hermanos, o 
museo ofrece un percorrido completo pola historia da industria 
da conserva e da navegación en Galicia. A súa musealización, de 
referencia nacional, propón unha lectura didáctica da evolución 
das artes de pesca, da tecnoloxía marítima e do comercio inter-
nacional, integrando pezas orixinais, documentación histórica, 
fotografías e embarcacións tradicionais. O espazo serve tamén 
para reflexionar sobre o papel das familias empresarias, as comu-
nidades obreiras e as mulleres conserveiras, que fixeron posible 
o desenvolvemento costeiro e social do século XX, conectando 
memoria, traballo e innovación.

Xunto ao museo, o porto de Bueu mantén unha actividade 
pesqueira viva que se converte nun recurso turístico en si mesmo, 
grazas ás visitas guiadas ás lonxas e ás confrarías. Cara ao sur, o 

Cabo Udra, declarado espazo natural protexido, ofrece unha das 
paisaxes costeiras máis espectaculares do Morrazo. Este enclave, 
que combina altos valores ambientais e culturais, é o punto de 
partida de roteiros interpretativos de turismo mariñeiro e mergu-
llo sustentable, nos que se poñen en valor os ecosistemas litorais, 
a biodiversidade mariña e as prácticas tradicionais asociadas á re-
collida de algas e á navegación artesanal. 

Ría de Vigo – Baixo Miño. A cidade de Vigo conserva unha 
forte identidade marítimo-pesqueiro visible nas instalacións 
de conserveiras históricas como Alfageme ou Albo, e nos es-
taleiros de Beiramar e Bouzas, documentados como espazos 
de patrimonio vivo. A presenza de centros de interpretación 
como o Museo do Mar de Galicia permite comprender a rela-
ción entre o mar, a ciencia e a sociedade, mentres experien-
cias innovadoras como Vigo Pesqueiro (FUNDAMAR) ofrecen 
itinerarios accesibles polos portos, lonxas e fábricas en acti-
vo, promovendo unha mirada inclusiva e divulgativa do sector. 
No Baixo Miño, proxectos como o Centro de Interpretación da 
Lamprea en Arbo ou as rotas fluviais polo Miño e o Tamuxe inte-
gran o patrimonio natural e gastronómico co relato das comuni-
dades ribeirás, configurando unha fronteira líquida entre Galicia e 
Portugal onde a cooperación transfronteiriza e o turismo sostible 
gañan protagonismo.

Finalmente, salientar tamén que, tras a crise do COVID-19, 
o turismo mariñeiro convértese nunha oportunidade de trans-
formación para os destinos que apostan pola accesibilidade e a 
innovación, posto que adquiriron relevancia as actividades turís-
ticas realizadas en contornas abertas e experiencias menos masi-
ficadas. No Plan Director 2021-2023 Galicia como destino seguro 
(Xunta de Galicia-Clúster de Galicia, 2020) prevíase un cambio 
de paradigma do modelo turístico cunha tendencia a espazos 
abertos e baixas densidades, cambio no que se valoraban as 4s: 
solidariedade, saúde, sustentabilidade e seguridade. O turismo 
de natureza ou ecoturismo, turismo de praia e costa e o turismo 

náutico rexurdiron, ao tempo que o fixo tamén o turismo maríti-
mo pesqueiro, converténdose nunha oportunidade de emprende-
mento e desenvolvemento. Neste contexto, Olavarria-Benavides 
e Córdoba-Buiza (2023) argumentan que o lecer e o contacto 
social seguen sendo necesidades chave, xunto co interese de par-
ticipar en actividades inclusivas que potencien a aprendizaxe e a 
integración na comunidade local, así como o acceso a experien-
cias culturais máis sustentables.



Capítulo 3 
METODOLOXÍA DA INVESTIGACIÓN

O presente libro forma parte dunha investigación enmarca-
da no proxecto de ACD_MAR que como xa se adiantou é unha 
iniciativa impulsada por FUNDAMAR, AMICOS e a Universidade 
da Coruña, co apoio da Rede Eusumo, orientada ao fomento da 
accesibilidade e á inclusión de persoas con discapacidade na pro-
moción do patrimonio cultural marítimo-pesqueiro. Como paso 
inicial, realizouse unha revisión da literatura científica, técnica e 
normativa, tanto a nivel internacional como nacional e autonó-
mico, prestando especial atención aos marcos conceptuais de tu-
rismo accesible, turismo cultural e economía social. Esta análise 
permitiu establecer unha base sólida para a investigación e iden-
tificar boas prácticas, carencias e oportunidades en materia de 
accesibilidade vinculadas ao turismo marítimo-pesqueiro.

En coherencia con esta revisión, o deseño metodolóxico adop-
tado é de carácter exploratorio-descritivo, centrado na análise 
contextual actual do segmento turístico marítimo-pesqueiro en 
Galicia. A súa finalidade é configurar un mapa contextual actua-
lizado que permita comprender a situación de partida e detectar 
as principais barreiras, recursos e potencialidades. Este enfoque 
exploratorio resulta especialmente pertinente ao tratarse dun 
campo no que existen aínda escasas achegas sistemáticas, e no 
que a investigación aplicada pode contribuír a orientar accións 
de política pública, innovación social e deseño de experiencias 
turísticas accesibles.

A metodoloxía do proxecto incorpora, ademais, unha dimen-
sión participativa e aplicada, coherente cos principios da econo-
mía social que inspiran o ACD_MAR. Así, combínanse: traballo de 

campo a través de visitas formativas e avaliacións de accesibilida-
de en entidades culturais, turísticas e pesqueiras; favorecendo o 
contacto co contexto real; e a participación activa de persoas con 
discapacidade como usuarias e avaliadoras das propostas, asegu-
rando que a investigación incorpore as súas voces e experiencias. 
A continuación explícase con máis detalle. 

3.1. Deseño da metodoloxía de investigación

O deseño presentase en dous grandes apartados de traballo, 
un correspondente á presentación e análise de contido de casos 
de estudo e outro da posta en marcha do propio proxecto mar-
co ACD_MAR, detallado no apartado de introdución. Na táboa 
6 pódese observar con máis claridade as fases e a metodoloxía 
aplicada en cada unha delas.

Táboa 6 Fases e metodoloxía do traballo de investigación dos casos e do 
proxecto marco ACD_MAR

1ª PARTE-
CASOS DESCRICIÓN METODOLOXÍA

Selección e 
análise de casos 
de estudo

A selección responde 
á idea de presentar un 
abanico de iniciativas 
no territorio de Galicia 
referidas ao turismo 
marítimo pesqueiro.

Metodoloxía cualitativa 
baseada na análise de 
contido.
Mostraxe por 
conveniencia.

2º PARTE-
PROXECTO 
MARCO ACD_
MAR

DESCRICIÓN METODOLOXÍA/
ACCIÓNS

1ª Fase

- Creación do laboratorio.
- Formulación de 

obxectivos de traballo.
- Captación e visitas 

formativas dirixidas ao 
alumnado participante 
de diversos centros de 
Galicia.

- Deseño de ferramentas 
de Investigación.

- Deseño do protocolo de 
accesibilidade.

Aplicación de fichas de 
campo de observación 
participante e análise de 
contido dos materiais dos 
recursos seleccionados.
Mostraxe por 
conveniencia.

2ª Fase

- Creación dun Comité 
Avaliador.

- Presentación e selección 
de propostas gañadoras 
(presentasen no punto 
4.3).

Presentación e defensa 
das propostas e a súa 
avaliación cualitativa 
baseada na análise dos 
contidos das propostas e 
a súa viabilidade.

3ª Fase
Implementación e 
avaliación das propostas 
seleccionadas in situ.

Avaliación cualitativa 
por profesionais 
da viabilidade da 
implementación in situ 
(Visitas formativas aos 
recursos das propostas 
gañadoras).

4ª Fase
Transferencia de 
coñecemento e defusión 
dos resultados.

Presentación das 
propostas gañadoras no 
V Congreso Internacional 
SOCANTUR.
Presentación na Feira 
da Cultura Mariñeira 
Accesible.
Elaboración e presentación 
do presente libro.

3.2. Selección de casos de estudo e deseño das variables 
de análise

Os casos seleccionados para este estudo seguen unha lóxica 
de mostraxe por conveniencia, atendendo ao criterio do equipo 
investigador e a súa relevancia dentro do segmento obxecto de 
análise e dispoñer dunha representación significativa de inicia-
tivas que, desde a perspectiva do turismo marítimo-pesqueiro, 
incorporen elementos de emprendemento social, economía soli-
daria ou innovación cultural.

A elección céntrase en proxectos e entidades que combinen as 
seguintes características:

	– Vinculación co patrimonio marítimo-pesqueiro, tanto ma-
terial (barcos tradicionais, museos, carpintarías de ribeira, 
instalacións produtivas) como inmaterial (saberes, oficios, 
narrativas e tradicións vinculadas ao mar).

	– Dimensión social e comunitaria, especialmente aquelas ini-
ciativas que xeren valor engadido para a poboación local 
e contribúan á diversificación económica e á creación de 
emprego, en particular para colectivos en risco de exclusión 
ou zonas costeiras en declive.

	– Compoñente de accesibilidade, xa sexa a través da elimi-
nación de barreiras arquitectónicas, da implementación de 
recursos comunicativos adaptados ou do deseño de expe-
riencias inclusivas que poidan ser disfrutadas por persoas 
con diferentes capacidades.

	– Capacidade de transferibilidade e innovación, é dicir, 
proxectos que poidan inspirar boas prácticas noutras áreas 
do turismo cultural ou mariñeiro.

Táboa 7 Mostraxe de casos selecionados para o estudo

TIPOS DE 
CASOS EMPRESA/ENTIDADE LOCALIZACIÓN

A: Emprendemento 
accesible Bluscus Galicia Marinera Galicia

B: Rehabilitación 
de espazos 
e centros de 
interpretación

Museo Provincial do Mar Burela

C: Roteiros 
accesibles

Amarcarril
Cedeira Mariñeira

Carril (Vilagarcía de 
Arousa)
Cedeira

A análise destes casos realizouse a partir dun deseño de varia-
bles que incorpora, entre outras, as seguintes dimensións:

	– Accesibilidade física: infraestruturas adaptadas, mobilida-
de dentro dos espazos, eliminación de barreiras arquitec-
tónicas.

	– Accesibilidade comunicativa e sensorial: dispoñibilidade de 
información en formatos accesibles (Braille, lectura fácil, lin-
gua de signos, audioguías, subtitulado, pictogramas).

	– Accesibilidade cognitiva: claridade na presentación da infor-
mación, adecuación da linguaxe, recursos educativos que 
faciliten a comprensión.

	– Modelo de xestión: grao de implicación da comunidade, re-
lación co sector pesqueiro, dimensión de economía social.

	– Impacto social e económico: xeración de emprego, integra-
ción de colectivos vulnerables, efectos sobre a identidade e 
cohesión comunitaria.

	– Valor patrimonial e innovador: autenticidade da experiencia, 
equilibrio entre conservación e uso turístico, capacidade de 
innovación e diversificación.



Capítulo 4 
CASOS DE ÉXITO EN EMPRENDEMENTO 

ACCESIBLE NO EIDO DO TURISMO 
MARÍTIMO-PESQUEIRO

O emprendemento social en turismo accesible non é so unha 
cuestión vinculada aos dereitos humanos, senón tamén unha 
estratexia intelixente para diversificar mercados e de reforzo da 
resiliencia económica dos destinos. Este tipo de iniciativas cén-
transe en xerar modelos de negocio que combinen rentabilidade 
económica cun impacto social positivo, priorizando a inclusión de 
persoas con discapacidade e doutros colectivos vulnerables. Para 
que estas experiencias se consoliden deben de alcanzar unha se-
rie de metas (Hernández-Galán, 2015; TUR4all, 2025), como son:

	– Traballar unha metodoloxía participativa, pois os proxectos 
máis exitosos nacen da colaboración e o asociacionismo en-
tre os diferentes actores sociais.

	– Fomentar a visibilización e sensibilización a través de cam-
pañas informativas e formativas que contribúan a cambiar a 
mentalidade empresarial do sector.

	– Apostar pola sustenibilidade e o desenvolvemento económi-
co local, impulsando proxectos que contribúan á desestacio-
nalización do turismo, á cohesión social a través da creación 
de negocios, xeración do emprego e á mellora do servizo.

	– Promover a innovación e o impacto social, incorporando 
solucións tecnolóxicas, experiencias sensoriais e unha aten-
ción especializada ás diversas necesidades funcionais.



74

CASOS DE ÉXITO EN EMPRENDEMENTO ACCESIBLE NO EIDO DO TURISMO…

En España hai destacados referentes como a Fundación ONCE, 
PREDIF ou outras, sendo o motor do impulso da implementación 
das boas prácticas e de asesoramento empresarial. A súa activida-
de conecta o emprendemento social co ámbito público-privado, 
ofrecendo servizos de información, asesoramento, acompañamen-
to para novas oportunidades de negocio (Hernández-Galán et al., 
2015). Por exemplo, no caso Galego, PREDIF Galicia lidera proxec-
tos de formación para empresas, diagnóstico de recursos e activida-
des, guías turísticas adaptadas e a capacitación en atención a per-
soas con discapacidade. Este dobre enfoque, para o sector e para 
os usuarios, céntrase na integración social e, ao mesmo tempo, na 
creación de oportunidades de negocio e na mellora da calidade do 
destino. Deste xeito, promóvese o desenvolvemento dunha imaxe 
empresarial sustentada en principios de responsabilidade social, o 
que contribúe a posicionar ás organizacións como axentes compro-
metidos coa accesibilidade e a inclusión (PREDIF Galicia, 2002).

Ademáis, no contexto actual existen plataformas colaborati-
vas e sistemas de certificación asociados ao emprendemento so-
cial vinculado á accesibilidade. Entre eles destaca TUR4all Travel, 
unha empresa social que dispón dunha ferramenta dixital orien-
tada á avaliación e certificación da accesibilidade dos establece-
mentos turísticos, contribuíndo así a fomentar a transparencia e a 
confianza entre as persoas usuarias. 

No caso concreto de Galicia, a Xunta de Galicia foi pionera coa 
posta en marcha do Plan de Accesibilidade Turística de Galicia e 
do Camiño de Santiago (2016-2019), concebido como un proceso 
participativo entre sector público, empresas e asociacións. Este plan 
incorporaba a análise detallado de aloxamentos, roteiros e puntos 
de interese turístico, así como a creación de productos turísticos 
e campañas de sensibilización dirixido ao empresariado e a socie-
dade gallega. Nos obxectivos deste plan propuxéronse unhas liñas 
estratéxicas de traballo dividas en: profesionalización, señalización 
turística accesible, tecnoloxía aplicada á accesibilidade, melloras 
nos aloxamentos, melloras nos puntos de interés turístico, melloras 

nas distintas etapas do Camiño e promoción e divulgación do plan. 
Nas estratexias previstas para a mellora do Camiño e nos puntos 
de interés turístico aparecen as seguintes accións: (Figuras 8 e 9).

Figura 8 Melloras nas etapas do Camiño

Nota: Elaboración a partir do Plan de Accesibilidade. Xunta de Galicia

Figura 9 Melloras nos puntos de interese turístico

Nota: Elaboración a partir do Plan de Accesibilidade. Xunta de Galicia

Por outra banda, a Xunta de Galicia destinou partidas econó-
micas para incentivar pequenos proxectos de mellora da accesibi-
lidad en recursos turísticos: praias con ramplas, cadeiras anfibias, 
señalética en Braille, paneis sensoriais en roteiros naturais, e em-
bellecemento e adecuación de aloxamentos e espazos públicos 
en municipios como O Vicedo ou Burela, entre outros. Este tipo 
de actuacións están incluidas no Plan Territorial de Sustentabili-
dade Turística do Litoral, posto en marcha pola Xunta con fondos 
Next Generation, e enmarcase no Plan de Recuperación, Trans-
formación e Resiliencia para aproveitar a financiación europea 
cara á transformación dixital e o incremento da competitividade 
dos destinos (Xunta de Galicia, 2024)

É convinte tamén presentar o proxecto Mar de Amicos pro-
movido por AMICOS e a Fundación para la Pesca y el Marisqueo 
(FUNDAMAR), contou co apoio da Rede Eusumo da Xunta de 
Galicia. A iniciativa céntrase na creación de itinerarios turísticos 
vinculados ao patrimonio marítimo-pesqueiro da comarca do Bar-
banza. Un dos elementos máis innovadores deste proxecto foi a 
incorporación de sete persoas con discapacidade que exerceron 
como guías turísticos, dirixindo tres rutas temáticas arredor da 
historia e do patrimonio mariñeiro da zona. A primeira delas per-
corre o porto de Ribeira e inclúe a asistencia á subasta de peixe e 
marisco na lonxa; a segunda parte das ruínas da antiga planta de 
salazón de Punta Castro e conclúe nunha fábrica de conservas; 
mentres que a terceira se desenvolve en Cabo de Cruz e aborda 
a construción de bateas, a explotación marisqueira e as prácticas 
de depuración sostible. Estas rutas, deseñadas baixo os principios 
do deseño universal, non só garantiron o acceso das persoas con 
discapacidade a experiencias turísticas significativas, senón que 
tamén promoveron a súa participación activa como profesionais 
do sector. 

Interesante tamén falar do programa Avante, desenvolvido no 
marco da RedeMar e coa colaboración da Universidad Interna-
cional de La Rioja (UNIR) e da Xunta de Galicia que propón unha 

metodoloxía de investigación-acción-participativa aplicada ao tu-
rismo mariñeiro. O seu obxectivo principal é que as persoas con 
discapacidade non só participen como usuarias das actividades 
de lecer mariñeiro, senón que interveñan activamente en todas as 
fases do proceso: diagnóstico, deseño, execución e avaliación. As 
experiencias piloto realizadas en lugares como Cambados amosan 
que é posible implicar ás persoas con diversidade funcional como 
deseñadoras, dinamizadoras e guías das propias actividades, o 
que supón un cambio de paradigma no modelo de xestión do 
turismo accesible. 

O proxecto SENSEA xorde no marco do programa europeo 
Ecodestin 3IN, impulsado pola Xunta de Galicia, co propósito 
de situar Galicia como destino náutico accesible e integrador. 
Desenvolvido na localidade de Baiona, este proxecto piloto pro-
puxo unha serie de actividades de turismo mariñeiro adaptadas 
a persoas con diferentes tipos de discapacidade, incluíndo na-
vegación a vela inclusiva, visitas guiadas ás confrarías de pes-
cadores e percorridos accesibles polos recursos pesqueiros e 
patrimoniais da zona. 

O proxecto Ría de Arousa Accesible, promovido polo Grupo de 
Acción Local Pesqueira (GALP) da Ría de Arousa en colaboración 
coa Asociación Ambar e a Confraría da Illa de Arousa, desenvol-
veuse co propósito de integrar a accesibilidade universal na pla-
nificación e xestión do turismo mariñeiro. Entre as súas accións 
máis destacadas figura a creación dun equipo consultor forma-
do por persoas con diversidade funcional, encargado de avaliar 
e mellorar as condicións de accesibilidade nos espazos turísticos 
e mariños da zona. Paralelamente, o proxecto ofreceu formación 
específica en deseño universal dirixida a profesionais do sector tu-
rístico, co obxectivo de fomentar prácticas inclusivas e sostibles. 
Ademais, executáronse melloras técnicas en portos, instalacións 
e recursos patrimoniais, promovendo así a participación plena e 
segura de todas as persoas. Ría de Arousa Accesible exemplifica un 
modelo de gobernanza participativa no que a experiencia vivida 

das persoas con discapacidade se converte nunha ferramenta de 
innovación e calidade turística. 

A análise destas experiencias permite constatar que o em-
prendemento accesible en contextos mariñeiro-pesqueiros non é 
unha realidade illada, senón un proceso en expansión que combi-
na innovación, tradición e compromiso social. 

Para ilustrar esta diversidade de iniciativas a continuación des-
críbense con máis detalle algúns dos casos máis significativos, que 
exemplifican tanto o potencial do sector como os retos penden-
tes para consolidar un turismo verdadeiramente inclusivo. Así, o 
presente capítulo estrutúrase en tres grandes liñas de análise: en 
primeiro lugar, proxectos de turismo mariñeiro accesible liderados 
por colectivos locais (4.1); en segundo lugar, iniciativas vinculadas 
á rehabilitación de espazos de traballo reconvertidos en museos 
e/ou centros de interpretación patrimonial (4.2); e, finalmente, 
roteiros e experiencias interpretativas adaptadas á diversidade 
funcional (4.3). 

4.1. Casos A: Emprendemento accesible en turismo 
mariñeiro

O turismo mariñeiro en Galicia consolidouse como un espa-
zo de innovación social e igualdade, no que o emprendemento 
feminino ten adquirido un papel protagonista. A progresiva in-
corporación de mariscadoras, redeiras e traballadoras do mar a 
proxectos turísticos permitiu visibilizar a súa contribución histó-
rica e, ao mesmo tempo, diversificar a economía litoral mediante 
a creación de produtos baseados na experiencia, a identidade e a 
sustentabilidade. Estas mulleres teñen reinterpretado os seus ofi-
cios desde unha óptica contemporánea, transformando saberes 
tradicionais en servizos turísticos de alto valor engadido, capaces 
de xerar emprego e reforzar a cohesión comunitaria. Neste con-
texto, os GALP desempeñan un papel esencial como mediadores 

e promotores, canalizando os fondos do Fondo Europeo Marítimo 
e de Pesca (FEMP) cara a proxectos que combinan innovación, 
identidade cultural e respecto ambiental (Caamaño et al, 2020). 

Non obstante, neste caso quérese destacar a labor empresarial 
da axencia de viaxes de receptivo Bluscus pois constitúe un exem-
plo consolidado de emprendemento turístico sostible e inclusivo 
no ámbito mariñeiro galego. En termos xerais está especializada 
en experiencias vinculadas ás rías e ao patrimonio marítimo de 
Galicia, que combina interpretación cultural, lecer activo e promo-
ción gastronómica. A súa actividade abrangue toda a costa galega 
e tamén o territorio interior da Ribeira Sacra, o que lle permite 
ofrecer unha visión ampla e integradora do turismo azul. 

Bluscus xestiona unha flota de máis de corenta embarcacións 
de diferentes tipoloxías, adaptadas tanto a grupos reducidos como 
a actividades corporativas, e organiza rutas polo arquipélago das 
Illas Atlánticas (Cíes, Ons, Sálvora e Cortegada) en veleiro ou iate, 
sempre acompañadas por guías oficiais de turismo. A filosofía da 
empresa baséase en conectar ao visitante cos profesionais do 
mar, facilitando o encontro directo con pescadores, mariscadoras 
e redeiras, e achegando ao público ás prácticas e coñecementos 
tradicionais que definen a identidade mariñeira galega.

As súas experiencias, centradas na autenticidade e no contacto 
humano, integran visitas interpretativas, actividades de teambuil-
ding e eventos corporativos, nas que o mar actúa como elemento 
cohesionador. Ademais, a empresa aposta polo turismo inclusivo, 
garantindo que unha parte substancial das súas propostas sexan 
totalmente accesibles, tanto desde o punto de vista físico coma 
comunicativo e cognitivo. De feito, soen participar ofrecendo ac-
tividades específicas para entidades de persoas con discapacida-
de. Así, garanten a accesibilidade física, con zonas de embarque 
seguras, ramplas de acceso, material ergonómico e embarcacións 
adaptadas a persoas con mobilidade reducida. No ámbito da ac-
cesibilidade comunicativa e sensorial, a empresa dispón de ma-

teriais informativos en diferentes formatos. O modelo de xestión 
destaca pola vinculación coa comunidade local. A empresa man-
tén unha relación estreita co sector pesqueiro e coas confrarías, 
colaborando en programas de divulgación sobre o marisqueo, a 
protección dos ecosistemas costeiros e a promoción dos produ-
tos mariños de proximidade. 

Desde unha perspectiva identitaria, o proxecto reforza o orgu-
llo comunitario ao poñer en valor o mar como espazo compartido 
de aprendizaxe, traballo e lecer, fortalecendo o vínculo interxera-
cional entre profesionais do mar e novas xeracións.

No plano do valor patrimonial, combina autenticidade e creati-
vidade: as experiencias (Foto 10) parten da observación directa do 
medio mariño e da cultura pesqueira. O equilibrio entre conserva-
ción e uso turístico é unha das súas fortalezas, xa que promove a 
sensibilización ambiental e o respecto polos ecosistemas litorais.

 

Foto 10 Experiencias náuticas e culturais inclusivas Bluscus 

Nota Bluscus Oficial

A súa capacidade de innovación tradúcese en novos formatos 
de turismo mariñeiro que amplían o concepto tradicional de acti-
vidade náutica, incorporando valores educativos, sociais e cultu-
rais. 

En conxunto, Bluscus representa unha síntese entre innova-
ción empresarial, compromiso social e posta en valor do patrimo-
nio marítimo, converténdose nun modelo de boas prácticas para 
a promoción dun turismo responsable e inclusivo.

4.2. Casos B: Iniciativas accesibles en centros de 
interpretación

A recuperación de antigos espazos produtivos vinculados á 
pesca, á carpintaría de ribeira ou á industria conserveira permi-
tiu articular proxectos museísticos que combinan conservación 
patrimonial, educación e accesibilidade. Entre os exemplos máis 
significativos de accesibilidade museográfica en Galicia destaca 
o Museo do Mar de San Cibrao, situado no concello de Cervo e 
dependente da Deputación Provincial de Lugo a través da Rede 
Museística Provincial. 

Este espazo, recoñecido como o museo máis accesible de Ga-
licia, representa un modelo pioneiro de integración dos principios 
do deseño universal e da inclusión social no ámbito cultural. O 
museo foi progresivamente adaptado para garantir que as persoas 
con discapacidade física, sensorial ou cognitiva poidan gozar dun-
ha experiencia plena e autónoma.

A súa proposta museográfica incorpora pezas táctiles que per-
miten ás persoas cegas explorar os obxectos expostos a través do 
tacto, acompañadas de cartelería en Braille e en formato sono-
ro, que amplía a comprensión da información. Ademais, o centro 
conta con pictogramas accesibles destinados a facilitar a orien-
tación e a lectura a persoas do espectro autista, e con mochilas 

multisensoriais equipadas con materiais de apoio, como cascos 
antirruído e ferramentas de estimulación táctil, pensadas para 
mellorar o confort e a seguridade de visitantes con necesidades 
específicas. Esta aposta pola accesibilidade integral converte o 
Museo do Mar de San Cibrao (Foto 11) nun referente nacional 
na aplicación de recursos adaptativos e na creación de contornas 
culturais verdadeiramente inclusivas.

Foto 11 Museo provincial do mar 

Nota Xunta de Galicia

A directora da Rede Museística Provincial, Encarna Lago, sinala 
que o éxito deste proxecto radica na incorporación dos “relatos 
para todos”, é dicir, na vontade de facer partícipes a todas as per-
soas da experiencia cultural, independentemente das súas capa-
cidades. Esta filosofía de apertura e diálogo reflíctese tamén na 
súa programación: o museo acolle residencias artísticas inclusivas, 
como as iniciativas Sementeiras, destinadas a nenos e nenas, al-
gúns con diversidade funcional, co obxectivo de fomentar a crea-
tividade e a conciliación familiar durante o verán.

O caso do Museo do Mar de San Cibrao exemplifica como a 
accesibilidade museística non debe entenderse unicamente como 
un conxunto de medidas técnicas, senón como unha estratexia 
global que transforma o espazo cultural nun ámbito de conviven-
cia, aprendizaxe e igualdade. A súa traxectoria demostra que a 
integración de ferramentas multisensoriais, a participación comu-
nitaria e a sensibilización profesional poden converter o museo 
nun laboratorio de inclusión social, un modelo inspirador tanto a 
nivel autonómico como nacional e internacional.

4.3. Casos C: Roteiros accesibles para turistas con 
diversidade funcional

As experiencias de turismo marisqueiro, especialmente en 
Cambados, Illa de Arousa ou O Grove, puxeron en valor o traballo 
das mulleres mariscadoras, tradicionalmente invisibilizado. Estes 
proxectos, impulsados e financiados polos GALP, teñen contribuí-
do de maneira decisiva á posta en valor do traballo das mulleres 
mariscadoras e redeiras, colectivos que historicamente sustenta-
ron a economía mariñeira galega mais que durante décadas per-
maneceron invisibilizados no imaxinario social. A través de rotei-
ros interpretativos accesibles polas praias, bancos marisqueiros 
e zonas portuarias, as propias profesionais do mar convértense 
en guías e intérpretes do seu oficio, ofrecendo aos visitantes a 
posibilidade de coñecer de primeira man as técnicas, ferramentas 
e tradicións que definen este modo de vida.

A Asociación de Mariscadoras de Carril (AMARCARRIL) nace 
como unha iniciativa colectiva impulsada por un grupo de mu-
lleres do mar co obxectivo de divulgar o oficio do marisqueo e 
a cultura mariñeira da vila de Carril, no concello de Vilagarcía de 
Arousa. A súa misión é dar a coñecer a historia do territorio, os 
parques de cultivo e a actividade marisqueira como exemplo de 
esforzo, solidariedade e superación dun colectivo que, a través da 
organización e do traballo cooperativo, contribuíu de forma deci-

siva á mellora das condicións sociais e económicas das mulleres 
do litoral galego.

As propias mariscadoras son as guías e mediadoras destas ex-
periencias, ofrecendo roteiros interpretativos e talleres participa-
tivos nos que explican en detalle o funcionamento do marisqueo 
a pé, as concesións e a xestión dos parques de cultivo, así como 
as técnicas de extracción, selección e sementeira dos bivalvos. 
Estes percorridos inclúen a observación directa das tarefas de 
marisqueo, o uso das ferramentas tradicionais e a explicación dos 
ciclos biolóxicos das especies, combinando divulgación ambiental, 
aprendizaxe práctica e transmisión de coñecementos interxera-
cionais. A actividade compleméntase coa visita á lonxa, onde as 
participantes amosan o proceso de clasificación, cribado e comer-
cialización dos produtos, explicando as súas particularidades eco-
nómicas e gastronómicas.

Entre as propostas máis salientables atópanse os talleres de 
marisqueo para grupos e escolares, desenvolvidos en colabora-
ción con centros educativos, asociacións e entidades culturais. 
Neles, as mariscadoras imparten sesións didácticas adaptadas a 
diferentes idades e niveis de coñecemento, nas que o alumnado 
aprende, de maneira práctica e accesible, as fases do cultivo e ex-
tracción dos mariscos, as normas de talla e veda, a identificación 
das especies e o papel das mariscadoras na sustentabilidade dos 
ecosistemas costeiros. Estes talleres intégranse con actividades 
lúdicas na praia e con materiais de apoio en lectura fácil e formato 
visual, co fin de garantir a comprensión cognitiva e sensorial de 
todos os participantes.

AMARCARRIL ofrece tamén visitas guiadas á Illa de Cortegada, 
pertencente ao Parque Nacional Marítimo-Terrestre das Illas At-
lánticas de Galicia, nas que se combina o relato natural e histórico 
coa experiencia do marisqueo. As rutas e talleres están adapta-
das, ofrecendo itinerarios de fácil tránsito, puntos de descanso e 
materiais informativos en distintos soportes sensoriais. A asocia-

ción promove tamén a igualdade de oportunidades no acceso ao 
emprego, reforzando a profesionalización das mariscadoras e a 
súa participación activa na cadea de valor turística e pesqueira. En 
definitiva, representa unha experiencia de emprendemento, que 
une tradición e innovación, e que consolida o turismo mariñeiro 
como unha vía eficaz para fortalecer a cohesión social, visibilizar o 
traballo das mulleres e fomentar unha cultura do mar máis inclu-
siva, participativa e sostible (Foto 12.). 

Foto 12 Actividades con mariscadoras de AMARCARRIL 

Nota AMARCARRIL

Outro caso que cabe mencionar é o de Cedeira Mariñeira, 
promovido polo GALP A Mariña-Ortegal. Esta iniciativa deseñou 
varios itinerarios accesibles pola vila e polos espazos portuarios 
co obxectivo de dar a coñecer a súa identidade mariñeira, o fun-
cionamento das confrarías e a historia local do sector pesqueiro. 

O proxecto incorporou tamén materiais dixitais accesibles, dispo-
ñibles en plataformas en liña, que permiten ampliar a experiencia 
e garantir o acceso remoto a persoas con diferentes capacidades. 
Ademais, esta iniciativa inclúe accións educativas en colaboración 
cos centros de ensino, mediante as cales o alumnado pode ache-
garse aos procesos de produción e comercialización dos produtos 
mariños, desde a extracción ata a chegada ao mercado, pasando 
pola lonxa, o transporte e a venda directa. Este modelo educativo 
combina aprendizaxe experiencial e sensibilización social, fomen-
tando o respecto pola actividade pesqueira e o recoñecemento 
do traballo das mulleres do mar.

A planificación destas actividades baséase nun deseño inter-
pretativo coidadoso, que incorpora recursos multisensoriais, ma-
teriais manipulativos e linguaxe clara para favorecer a compren-
sión cognitiva. O contacto directo entre profesionais e visitantes 
xera un intercambio de saberes e experiencias que transcende o 
ámbito turístico, consolidando novas redes de apoio local e reco-
ñecemento mutuo. 

En definitiva, estes proxectos mostran que o emprendemento 
accesible e inclusivo no sector mariñeiro non só contribúe á me-
llora da oferta turística, senón que tamén redefine as relacións 
entre cultura, economía e identidade local. As mulleres, que ao 
longo da historia desempeñaron un papel esencial e invisibiliza-
do na actividade mariñeira, convértense hoxe nas principais em-
baixadoras do seu territorio, recuperando a voz e o espazo que 
lles corresponde no relato contemporáneo do mar galego. O tu-
rismo accesible convértese así nunha ferramenta de empodera-
mento e dignificación profesional, capaz de integrar a diversidade 
funcional e a igualdade de xénero nun mesmo horizonte de sus-
tentabilidade e xustiza social.



Capítulo 5
PRESENTACIÓN DAS PROPOSTAS 

GAÑADORAS DO PROXECTO MARCO 
ACD_MAR

En total, presentáronse 12 propostas, a avaliación realizouse 
segundo criterios de innovación, viabilidade técnica, impacto so-
cial, accesibilidade universal e potencial educativo, valorando de 
forma especial aquelas iniciativas que integrasen a participación 
activa de persoas con diversidade funcional e o compromiso co 
territorio. As propostas gañadoras (Foto 13) destacaron polo seu 
carácter interdisciplinar e pola súa capacidade para traducir os 
principios do proxecto ACD_MAR, accesibilidade, inclusión e sus-
tentabilidade, en accións concretas de deseño turístico, sensibili-
zación e posta en valor do patrimonio mariñeiro.

Foto 13 Propostas gañadoras ACD_MAR

5.1. Proposta Primeiro Premio: “Mar aberto”

Táboa 8 Detalle da proposta “Mar Aberto”

Mar Aberto

Promotores
Alumnado de 3º do Grao en Turismo da 
Universidade da Coruña: Anxo García Carracedo, 
Diego Rodríguez Regueiro e Juan Tomás Fernandes 
González.

Descrición da idea
Ruta accesible e inclusiva no Barco Museo Boniteiro 
Reina del Carmen (Burela); Estaleiros de Carpintería 
de Ribeira Fra (San Cibrao, Cervo) e Museo Provincial 
do Mar (San Cibrao).

Retos e obxectivo 
principal

Fomentar a accesibilidade universal no patrimonio 
marítimo-pesqueiro da Mariña Lucense, creando 
unha ruta inclusiva que integre tradicións, innovación 
tecnolóxica e participación comunitaria.

Beneficiarios Especialmente persoas con diversidade cognitiva e 
intelectual e persoas con diversidade visual.

Canles de 
comunicación

Plataforma dixital accesible, redes sociais, 
colaboración con asociacións afíns, difusión en 
centros educativos e culturais e axencias de viaxes 
receptivas.

Conta de Instagram @maraberto.gal

5.1.1. Descrición da idea

A proposta “Mar Aberto” xorde coa finalidade de poñer en va-
lor o patrimonio marítimo-pesqueiro da Mariña Lucense a través 
dunha ruta accesible e inclusiva, deseñada para achegar a todas 
as persoas, con independencia das súas capacidades, ás tradicións 
pesqueiras, marisqueiras e artesanais da comarca.

O proxecto céntrase en tres recursos principais:

	– O Barco Museo Boniteiro Reina del Carmen en Burela (Foto 
14).

	– Os Estaleiros de Carpintería de Ribeira Fra en San Cibrao, 
Cervo (Foto 15).

	– O Museo Provincial do Mar de San Cibrao, pertencente á 
Rede Museística de Lugo.

A experiencia pretende superar o marco dunha visita turística 
convencional. A ruta estrutúrase para grupos reducidos (entre 3 e 
12 persoas), o que garante un trato próximo, atención personaliza-
da e adaptación das dinámicas a diferentes perfís de capacidade.

Foto 14 Barco Bonitero Burela 

Nota Concello de Burela

A innovación reside en integrar recursos inclusivos (pictogramas, 
maquetas 3D, sinalización táctil, audioguías multisensoriais, mo-
chilas sensoriais, cordas-guía para persoas cegas) e en favorecer 
a interacción directa cos saberes tradicionais. A construción na-
val artesanal, o ciclo vital da madeira, o traballo das redeiras ou 
as técnicas de pesca e marisqueo convértense en experiencias 
accesibles, comprensibles e participativas, fomentando tamén o 
diálogo interxeracional coa poboación local. 

5.1.2. Retos e obxectivos

Este proxecto xorde co obxectivo xeral de fomentar a acce-
sibilidade universal no patrimonio marítimo-pesqueiro da Mariña 
Lucense, creando unha ruta inclusiva que integre tradicións, inno-
vación tecnolóxica e participación comunitaria. A súa vez tamén 

Foto 15 Asteleiros Fra_ 

Nota Asteleiro Fra



91

Iria Caamaño Franco y Antonia Pérez-García

presenta como obxectivos específicos: visibilizar a cultura mariñei-
ra da Mariña Lucense, pouco recoñecida dentro do conxunto do 
patrimonio marítimo galego; mellorar a accesibilidade dos recursos 
seleccionados, tomando como referente as boas prácticas do Mu-
seo Provincial do Mar; explicar o ciclo vital da madeira e a constru-
ción naval tradicional, mediante visitas guiadas e materiais interac-
tivos; promover a inclusión de persoas con diversidade cognitiva e 
visual, deseñando actividades adaptadas e accesibles e contribuír 
á sensibilización social sobre a importancia do mar e das activida-
des pesqueiras como motor económico e cultural da comarca.

5.1.3. Beneficiarios

Este proxecto pretende mellorar a experiencia de persoas 
con determinadas capacidades. A estratexia céntrase, por unha 
banda, en persoas con diversidade cognitiva e intelectual, coa 
aplicación de linguaxe sinxela, pictogramas, ritmos adaptados e 
apoio constante, que favoreza o entendemento e posible com-
plexidade da materia. Por outra banda, ponse o foco en persoas 
con diversidade visual. Neste caso, aplícanse ferramentas como 
audioguías ou maquetas 3D para explicar o ciclo da madeira; así 
como sinalización en Braille e cordas-guía, para dispoñer dunha 
experiencia máis fluída e segura para o participante. Tamén se 
levará a cabo a formación de guías locais especializados en aten-
ción accesible. 

Estas aplicacións son beneficiosas para moitos colectivos que 
presenten determinadas discapacidades físicas ou sensoriais, xa 
que atoparán recursos de apoio para unha experiencia plena. A 
súa vez, tanto estudantes coma familias, poderán descubrir de 
forma didáctica e participativa o patrimonio mariñeiro. Outra be-
neficiaria tamén é a comunidade local, xa que mediante este tipo 
de proxectos se reforza a súa identidade conectada co mar e se 
visibilizan prácticas tradicionais do territorio, como é o caso da 
carpintería de ribeira ou a pesca do bonito. 

5.1.4. Canles de comunicación cos beneficiarios

Tratouse de deseñar unha plataforma dixital accesible, formada 
por unha web con certificación AA, deseño inclusivo e compatibi-
lidade con lectores de pantalla que no momento desta publicación 
está en proceso de ser creada. Ademais, apostouse pola presenza 
en redes sociais como Instagram cunha estratexia centrada en ví-
deos curtos, relatos audiovisuais e testemuños; colaboración con 
asociacións afíns (ONCE, FADEMGA, PREDIF, AMICOS, Mar de 
Amicos, FUNDAMAR) para chegar aos colectivos destinatarios.

5.1.5. Proceso de posta en marcha

Para a posta en marcha do proxecto, contouse con Estaleiros 
Fra (San Cibrao); o Museo Provincial do Mar, da Rede Museística 
de Lugo); o Concello de Burela; o Concello de Cervo; diversas 
confrarías de pescadores e asociacións mariñeiras (como son: Re-
deiras Cabo Burela, Armadores de Burela, Fundación Expomar); 
ou as asociacións e entidades de discapacidade ONCE, FADEM-
GA, CERMI ou Aspronaga. 

5.1.6. Motivacións do equipo promotor

O equipo promotor, formado polo alumnado Anxo García 
Carracedo, Diego Rodríguez Regueiro e Juan Tomás Fernandes 
González, titorizado polo profesorado da Facultade de Turismo 
da UDC considerou que a Mariña Lucense constitúe un escenario 
idóneo para impulsar un proxecto piloto que combine tradición, 
accesibilidade e innovación. A motivación principal é derrubar ba-
rreiras, crear oportunidades de aprendizaxe inclusiva e poñer en 
valor recursos e destinos pouco desenvoltos, contribuíndo así ao 
desenvolvemento sostible da comarca e á sensibilización social.

5.2. Proposta Segundo Premio: “O camiño da lúa”

Táboa 9 Detalle da proposta “O camiño da lúa”

O camiño da lúa

Promotores

Alumnado de 3º do Grao en Turismo e Ciencias 
Empresariais da UDC.
Carolina Brea Blanco, Nuria Carballeira Seoane e Ana 
Ramos Fente.

Descrición da 
idea

Unha proposta de lecer a modo de Escape room 
desenvolta no Aquarium Finisterrae da Coruña. 
Combina turismo, patrimonio marítimo e accesibilidade 
cognitiva e sensorial.

Retos e 
obxectivo 
principal

Promover a educación medioambiental e a divulgación 
científica de temas mariños dun xeito inclusivo e 
inmersivo.

Beneficiarios
Está pensada para públicos con Trastorno do Espectro 
Autista (TEA) e Trastorno por Déficit de Atención e 
Hiperactividade (TDAH).

Canles de 
comunicación

Plataformas dixitais de fundacións e entidades, redes 
sociais, medios oficiais, material informativo (Braille, 
pictogramas).

Conta de 
Instagram @caminodalua

5.2.1. Descrición da idea 

O segundo proxecto gañador tiña por título “O camiño da lúa”, 
unha proposta innovadora de lecer inclusivo que combina turismo, 
patrimonio marítimo e accesibilidade cognitiva e sensorial. Tráta-
se dun escape room temático ou sala de escape. Inicialmente ía 
ser desenvolto no iate histórico Ocean Falcon, con base no Porto 

da Coruña, mais finalmente tivo que desenvolverse no Aquarium, 
centro público de ciencia dedicado á educación medioambiental e 
a divulgación científica de temas mariños. A actividade baseouse 
nunha historia ficticia sobre a chegada do Capitán Nemo á Coru-
ña no submarino Nautilus.

5.2.2. Retos e obxectivos

O obxectivo xeral desta iniciativa é crear un produto de turis-
mo inclusivo e inmersivo que combine cultura marítima, accesi-
bilidade e innovación, posicionando A Coruña como referente en 
lecer accesible. A súa vez, entre os obxectivos específicos ató-
panse adaptar un escape room a colectivos con TEA e TDAH me-
diante recursos multisensoriais; poñer en valor o patrimonio ma-
rítimo-cultural coruñés vinculando o xogo coa Torre de Hércules 
e a historia local; formar persoal especializado en accesibilidade 
cognitiva e atención a persoas con diversidade; promover a par-
ticipación de familias e asociacións de persoas con discapacidade 
en experiencias culturais compartidas; e asegurar a sustentabili-
dade económica mediante colaboracións con entidades públicas 
e privadas.

5.2.3. Beneficiarios

A proposta está especialmente adaptada para persoas con 
Trastorno do Espectro Autista (TEA) e Trastorno por Déficit de 
Atención e Hiperactividade (TDAH) que grazas a esta experiencia 
atoparán unha contorna de escape room adaptado ás súas ne-
cesidades. A súa vez, as familias e grupos de escolares poderán 
participar conxuntamente nunha experiencia cultural inclusiva, 
independentemente das capacidades de cada persoa. O mesmo 
que lle acontece a aquelas asociacións e entidades sociais vincu-
ladas á diversidade funcional, que contarán cun recurso de lecer 
adaptado. Sexan turistas ou residentes. 

Deste xeito, integra recursos específicos como son pictogra-
mas e unha linguaxe sinxela para facilitar o entendemento; unha 
iluminación regulable que dota o espazo dun ambiente conforta-
ble sen sobrecargas sensoriais: unha serie de sons adaptados e 
controlados para a realización da actividade; instrucións claras e 
un guía de apoio durante toda a experiencia. Seguindo esta liña, 
O camiño da lúa rompe coa exclusión habitual das salas de escape 
ou escape rooms tradicionais, creando un espazo de xogo accesi-
ble, seguro e participativo para todas as persoas.

5.2.4. Canles de comunicación cos beneficiarios

A comunicación deste proxecto centrase nunha serie de cam-
pañas en redes sociais (Instagram) cunha estratexia de vídeos cur-
tos e teasers narrativos que funcionen como gancho para a au-
diencia. A súa vez, é fundamental a colaboración con asociacións 
como a Federación de Autismo de Galicia, Fundación INGADA e 
outras entidades de apoio a persoas con diversidade cognitiva. 
Levarase a cabo unha difusión institucional a través de diferentes 
organismos como son Turismo da Coruña, Deputación da Coruña 
e Turismo de Galicia, así como a creación de material informativo 
adaptado en Braille, lectura fácil e pictogramas.

5.2.5. Proceso de posta en marcha

Neste caso, AMICOS asesora en accesibilidade cognitiva; a 
franquía estadounidense de escape room , Escapology Marineda 
valora a iniciativa e a súa execución; e o Aquarium Finisterrae 
cede as súas instalacións para desenvolver nelas a experiencia. 
Entre as actividades clave destacan a investigación de boas prác-
ticas en accesibilidade para TEA e TDAH; o deseño narrativo do 
escape room arredor dunha lenda, segundo o Capitán Nemo che-
ga á Coruña guiado pola luz da Torre de Hércules; a adaptación 
do espazo mediante atrezo, son a accesibilidade básica; a creación 

de materiais multisensoriais con axuda de pictogramas e texturas; 
e a pilotaxe da experiencia con grupos reducidos levando a cabo 
unha avaliación da mesma. Estas actividades contarán co mobi-
liario e equipos requiridos para o seu correcto funcionamento, e 
tamén cos recursos humanos necesarios como expertos en acce-
sibilidade, deseñadores de xogos, guías formados e técnicos. 

5.2.6. Motivacións do equipo promotor

O equipo promotor, formado polo alumnado de 3º do Grao en 
Turismo e Ciencias Empresariais da UDC, Carolina Brea Blanco, 
Nuria Carballeira Seoane e Ana Ramos Fente, e o seu profesorado 
titor está motivado porque a maioría dos escape rooms actuais es-
tán pensados para un público estándar, xerando barreiras que im-
piden a participación de moitas persoas e, polo tanto, a exclusión 
no tempo de lecer. O “Camiño da lúa” representa a oportunidade 
de transformar o lecer urbano en A Coruña, demostrando que é 
posible combinar tradición, patrimonio, misterio e inclusión. 

5.3. Proposta Terceiro Premio: “Un mar sen barreiras”

Táboa 10 Detalle da proposta “Un mar sen barreiras”

Un mar sen barreiras

Promotores

Alumnado de 3º de Grao en Turismo e Ciencias 
Empresariais da UDC.
Cristina Cortés Iglesias, Encina Morán Lázaro e Clara Muro 
Hillerud.

Descrición da 
idea

Proposta integral para converter o porto e lonxa da 
Coruña nun lugar accesible.

Retos e 
obxectivo 
principal

Crear un modelo integral de turismo mariñeiro accesible, 
evaluar a accesibilidade dos recursos turísticos mariñeiros, 
promover un selo de calidade e adaptar materiais 
divulgativos.

Beneficiarios Persoas con discapacidade física, sensorial ou cognitiva.

Canles de 
comunicación

Redes sociais, adaptación de materiais divulgativos, 
plataformas oficiais de colaboradores e institucións,

Conta de 
Instagram @unmarsenbarreiras

5.3.1. Descrición da idea

“Un mar sen barreiras” preséntase como unha proposta inte-
gral que busca converter o porto e lonxa da Coruña nun lugar ac-
cesible. A ferramenta dixital incorporará funcións como un modo 
guía en Lingua de Signos Española (LSE) con vídeos explicativos 
asociados a códigos QR, unha audioguía interactiva con detección 
de localización, e un modo accesible para persoas con mobilidade 
reducida que recomende itinerarios con ramplas, varandas e zo-
nas sen obstáculos.

5.3.2. Retos e obxectivos

O obxectivo xeral deste proxecto é crear un modelo integral de 
turismo mariñeiro accesible. A súa vez, os obxectivos específicos 
son avaliar a accesibilidade dos principais recursos turísticos mari-
ñeiros (museos, carpinterías de ribeira, portos, restaurantes, aloxa-
mentos); desenvolver un selo de calidade en accesibilidade turística 
mariñeira, inspirado en boas prácticas internacionais; adaptar ma-
teriais de comunicación (folletos, webs, vídeos) a formatos inclusi-

vos: Braille, lectura fácil, pictogramas, subtítulos; formar persoal do 
sector turístico e pesqueiro en atención inclusiva; e promover unha 
rede de colaboración entre entidades mariñeiras, asociacións de 
persoas con discapacidade e administracións públicas.

5.3.3. Beneficiarios

Entre as persoas beneficiarias desta iniciativa atópanse as 
persoas con discapacidade sensorial, polas que se aplicarán au-
dioguías, materiais táctiles e subtitulación; as persoas con disca-
pacidade cognitiva, polas que se aplicarán pictogramas, linguaxe 
sinxela e acompañamento especializado. A promoción reforzara-
se a través de: redes sociais da Autoridade Portuaria, Turismo da 
Coruña e entidades colaboradoras; material divulgativo físico en 
oficinas de turismo, hoteis, centros culturais e puntos estratéxicos 
da cidade; alianzas con asociacións de persoas con discapacidade, 
garantindo a difusión directa entre os colectivos destinatarios.

5.3.4. Canles de comunicación cos beneficiarios

A canle principal será a páxina web da Autoridade Portuaria da 
Coruña, que integrará un espazo específico con contidos accesi-
bles e tecnoloxías como NaviLens, audioguías e vídeos en Lingua 
de Signos Española (LSE). Esta plataforma actuará como centro de 
información e reserva, facilitando a autonomía das persoas usua-
rias na planificación da súa experiencia.

5.3.5. Proceso de posta en marcha

Para o desenvolvemento desta proposta existen unha serie de 
colaboradores clave como é a Autoridade Portuaria, o concello 
e tamén as oficinas de turismo. Prevese a integración de conti-
dos accesibles na páxina web da Autoridade Portuaria da Coruña, 

que contará cun espazo específico dedicado ao proxecto. Nese 
apartado incluiranse recursos adaptados sobre a lonxa e o porto, 
incorporando tecnoloxías como códigos QR, NaviLens e beacons 
Bluetooth, ademais de audioguías, vídeos en Lingua de Signos Es-
pañola e un tour virtual. A interface deseñarase con criterios de 
usabilidade e compatibilidade con lectores de pantalla, garantindo 
unha navegación autónoma para todas as persoas usuarias. Sa-
lientar que no proceso de implementación presentáronse obstá-
culos tanto para a integración dos materiais na web oficial como 
para a instalación dos carteis cos códigos NaviLens. 

5.3.6. Motivacións do equipo promotor

O equipo promotor, formado polo alumnado do Grao en Tu-
rismo e Ciencias Empresariais da UDC, Cristina Cortés Iglesias, 
Encina Morán Lázaro e Clara Muro Hillerud, e o profesorado titor 
da Facultade de Turismo da UDC está motivado pola necesidade 
detectada de facer o turismo máis accesible na cidade, eliminando 
obstáculos que dificultan a experiencia de moitos visitantes no 
Porto e na Lonxa da Coruña. A accesibilidade non só beneficia ás 
persoas con discapacidade, senón que mellora a experiencia para 
todos os usuarios. 





Capítulo 6 
CONCLUSIÓNS E PERSPECTIVAS 

FUTURAS

6.1. Principais conclusións da investigación

O estudo desenvolvido no marco do proxecto ACD_MAR per-
mite extraer unha serie de conclusións de carácter teórico, me-
todolóxico e aplicado que reafirman a relevancia estratéxica da 
accesibilidade como eixo vertebrador do turismo mariñeiro en 
Galicia.

En primeiro lugar, constatouse que o patrimonio mariñeiro-
pesqueiro debe ser entendido como un legado vivo, susceptible 
de ser transmitido e utilizado, lonxe dunha concepción museifi-
cada ou estática. A súa activación a través de proxectos turísti-
cos responsables contribúe non só á preservación material dos 
recursos, senón tamén á súa revitalización simbólica, ao reforzo 
da identidade comunitaria e á xeración de dinámicas de desenvol-
vemento local sostible. O patrimonio, cando se integra de forma 
coherente na oferta turística, gaña valor de uso sen perder valor 
patrimonial, converténdose nun recurso estratéxico para a cohe-
sión social e a resiliencia económica (Caamaño e Lezcano, 2021).

En segundo lugar, comprobouse que a accesibilidade univer-
sal non pode ser considerada un elemento accesorio ou secun-
dario, senón unha condición indispensable para avanzar cara a 
unha verdadeira inclusión social no turismo. O traballo realizado 
a través de fichas de avaliación en ámbitos como a restauración, 
a hostalaría, os museos ou os materiais audiovisuais puxo de ma-
nifesto tanto os progresos acadados en Galicia como as carencias 

persistentes, especialmente no relativo á comunicación sensorial 
e cognitiva. É dicir, aínda que existen avances notables na supre-
sión de barreiras físicas, segue a ser necesario mellorar a accesibi-
lidade informativa, tecnolóxica e simbólica. 

Unha terceira conclusión refírese ao papel das entidades de 
economía social e das organizacións comunitarias, que emerxen 
como axentes chave na dinamización do turismo accesible. A súa 
capacidade de conectar o tecido social coa actividade económi-
ca, incorporando principios de solidariedade, igualdade e partici-
pación, convérteas en interlocutores privilexiados para o deseño 
e implementación de proxectos turísticos innovadores. No caso 
galego, entidades como AMICOS, FUNDAMAR ou outras asocia-
cións demostraron que é posible xerar emprendemento inclusivo 
que combine sustentabilidade económica con impacto social po-
sitivo. 

Cómpre destacar tamén o papel do alumnado universitario e 
de formación profesional en turismo, que se implicou activamen-
te a través do laboratorio ACD_MAR. O proceso de formación, 
asesoramento e selección de propostas permitiu non só sensibili-
zar a futuras xeracións de profesionais, senón tamén activar ideas 
innovadoras con potencial de transferencia a outros contextos. 
A metodoloxía participativa, que puxo en contacto estudantes, 
profesionais e persoas con discapacidade, favoreceu unha apren-
dizaxe dialéctica e interdisciplinaria que constitúe en si mesma 
unha boa práctica.

En cuarto lugar, o proxecto evidenciou que o emprendemento 
accesible no ámbito mariñeiro non só responde a unha cuestión 
de xustiza social, senón que representa unha oportunidade de 
mercado para o desenvolvemento económico local. Os exemplos 
documentados —rutas , musealización, adaptación de praias e 
recursos naturais, iniciativas náuticas inclusivas— mostran que a 
accesibilidade é un factor de diferenciación competitiva e de me-
llora da imaxe dos destinos. A diversificación de produtos turís-

ticos accesibles contribúe á desestacionalización, á captación de 
novos segmentos de visitantes e á consolidación de Galicia como 
referente internacional en turismo responsable.

Finalmente, cómpre salientar que a investigación demostrou 
a necesidade de articular estratexias integrais de xestión do pa-
trimonio que vaian máis alá da mera promoción. Así, considérase 
que a interpretación do patrimonio, entendida como ferramen-
ta de mediación cultural, convértese nun instrumento esencial 
para aproximar os recursos á sociedade, espertando emocións, 
xerando reflexión crítica e fomentando actitudes de respecto e 
coidado. 

6.2. Futuras liñas de investigación

As conclusións sinaladas abren un amplo abano de liñas de 
investigación futura, imprescindibles para consolidar o camiño ini-
ciado polo proxecto ACD_MAR e para contribuír ao avance cien-
tífico e técnico no ámbito do turismo accesible.

Primeiramente, resulta necesario profundizar na análise com-
parada de casos internacionais que teñan desenvolvido experien-
cias exitosas de turismo mariñeiro accesible. Estudar proxectos 
noutras rexións europeas (Bretaña, Normandía, Mediterráneo, 
Países Nórdicos...) permitiría identificar boas prácticas, transferir 
coñecementos e situar Galicia nunha rede internacional de inno-
vación en accesibilidade.

Seguidamente, cómpre avanzar na avaliación sistemática do 
grao de accesibilidade dos recursos galegos, integrando dimen-
sións físicas, sensoriais, comunicativas e cognitivas. A creación 
dun observatorio permanente de turismo accesible, en colabo-
ración coa administración pública e cos GALP, permitiría moni-
torizar progresos, detectar carencias e orientar políticas públicas 
baseadas en evidencias.

Unha terceira liña de investigación debería centrarse na apli-
cación das novas tecnoloxías dixitais (realidade aumentada, reali-
dade virtual, intelixencia artificial, sistemas de guiado adaptados) 
ao deseño de experiencias culturais accesibles. Estas ferramentas 
ofrecen un potencial enorme para superar barreiras sensoriais e 
cognitivas, mellorar a interpretación patrimonial e crear produtos 
turísticos innovadores con alto valor engadido.

Así mesmo, resulta imprescindible desenvolver estudos sobre 
o impacto socioeconómico do turismo accesible en comunidades 
costeiras, avaliando de que maneira contribúe á creación de em-
prego, á dinamización do emprendemento local, á igualdade de 
xénero e á transmisión interxeracional de coñecementos mariñei-
ros. Estes estudos permitirán demostrar con datos empíricos que 
a accesibilidade non é un custo, senón un investimento rendible 
en termos sociais e económicos.

Outra liña de traballo fundamental é a investigación aplicada 
sobre modelos de boa gobernanza participativa que integren ad-
ministracións, empresas, entidades sociais e comunidades locais. 
A experiencia do laboratorio ACD_MAR amosa que só mediante 
a cooperación entre múltiples actores é posible xerar proxectos 
inclusivos e sostibles. A futura investigación debería sistematizar 
estes modelos, identificar condicións de éxito e propoñer meca-
nismos de transferencia a outros sectores do turismo cultural.

Finalmente, cómpre fomentar a produción científica interdisci-
plinaria que vincule socioloxía, economía, arquitectura, enxeñaría, 
educación e ciencias da saúde ao estudo da accesibilidade. Só 
unha mirada plural permitirá comprender na súa complexidade os 
desafíos e potencialidades da inclusión no turismo. Neste senso, 
esta publicación agarda poder contribuír neste avance. 

En definitiva, a investigación aquí presentada amosa que a ac-
cesibilidade non é só unha condición técnica, senón unha maneira 
distinta de mirar e de habitar o mundo. O mar, que tantas veces 

foi barreira, convértese agora en horizonte compartido, en es-
pello onde recoñecérmonos como comunidade aberta, diversa e 
solidaria. Galicia, terra de portos e de camiños, leva no seu ADN 
a cultura do acollemento. O turismo accesible e inclusivo non fai 
senón continuar esa tradición secular, dotándoa de novos conti-
dos e ferramentas para o século XXI. 

O futuro do noso patrimonio mariñeiro e pesqueiro depen-
derá da capacidade que teñamos para facelo falar a todas as 
persoas, sen exclusión nin silencio imposto. A interpretación do 
patrimonio, entendida como acto de mediación cultural, permite 
que unha carpintería de ribeira, unha praia adaptada ou un roteiro 
marisqueiro se convertan en relatos colectivos, en experiencias 
compartidas, en sementes de conciencia crítica.

Por iso, as perspectivas futuras non deben concibirse só como 
liñas de investigación ou tarefas pendentes, senón como ondas 
sucesivas dun mesmo mar, que nos empurran cara a unha trans-
formación máis fonda: a de entender o turismo como dereito, 
como espazo de encontro, como acto de xustiza e como motor 
de resiliencia comunitaria. Porque, como lembraba o Consello da 
Unión Europea en 2005, Europa non sería a Europa de hoxe sen 
o seu patrimonio marítimo. Galicia tampouco.

Anexo I. Ficha de avaliación de recurso ACD_MAR

Anexo II. Ficha de avaliación detallada da accesibilidade

Anexo III. Ficha de avaliación de materiais (web, vídeo, folletos) 

Anexo IV. Ficha de avaliación de restauración e hostalaría

Anexo V. Ficha de proposta de laboratorio

Anexo VI. Bases de participación

